
● 2 ноябрьдә Казанда Татарстан Конституциясе кабул ителүгә 20 ел тулуга багышланган халыкара фәнни-гамәли конференция эшли башлады. Ул “Яңа федератив Россиянең формалашуы: Татарстан Республикасының конституциячел законнар чыгару тәҗрибәсе” дип атала.

Конференциянең ачылыш тантанасы һәм пленар утырышы Салих Сәйдәшев исемендәге Дәүләт Зур концерт залында ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Дәүләт Советы Рәисе Фәрит Мөхәммәтшин катнашында узды. 

Конференция эшендә шулай ук РФ Дәүләт Думасы депутатлары һәм Федерация Советы әгъзалары, Россия төбәкләре һәм чит илләр парламентарийлары, ТРның чит илләрдәге вәкиллекләре җитәкчеләре, танылган галимнәр һәм экспертлар, хокук белгечләре, 1992 елда республиканың төп канунын кабул иткән 12 нче чакырылыш Татарстан ССР Югары Советы халык депутатлары, Татарстан ССРның 1990 елдагы Конституция комиссиясе әгъзалары, массакүләм мәгълүмат чаралары вәкилләре катнашты. 

Конференциядә катнашучыларны ТР Президенты Рөстәм Миңнеханов сәламләде. Ул Төп кануныбызның конституцион законнарның яхшы үрнәкләрен һәм заман таләпләрен искә алып эшләнүенә игътибар юнәлтте, шушы еллар эчендә Конституциянең нәтиҗәле һәм эшләргә сәләтле булуын раславын белдерде. 

Республика башлыгы билгеләп үткәнчә, бүгенге Россия өчен федерализм үсеше һәм дәүләтнең конституцион нигезләре җәмгыятьнең тотрыклылыгын һәм гражданнарның мул тормышы үсешен тәэмин итүдә мөһим шарт булып тора. 

Татарстан башлыгы 1994 һәм 2007 елларда ТР һәм РФ Дәүләт хакимияте органнары арасында вәкаләтләр чикләрен билгеләүгә кагылышлы Шартнамәләрнең имзалануын шушы юлдагы мөһим этап булды дип саный. Ул республиканың вәкаләтләре киңәюнең һәрвакыт җаваплылыкның артуы белән бергә баруына игътибар юнәлтте. 

Республиканың беренче Президенты, бүген ТР Дәүләт Киңәшчесе вазыйфасын биләүче Минтимер Шәймиев 1990 елда Татарстанның Конституция комиссиясен җитәкли. Ул бүген республиканың Төп канунын эшләгән Конституция комиссиясе әгъзаларына һәм аны кабул иткән 12 нче чакырылыш Югары Совет депутатларына рәхмәт сүзләрен җиткерде. 

Минтимер Шәймиев федератив төзелешнең яңа Россия үсешендә бердәнбер демократик юл булуын республиканың алдан күрүен ассызыклады. ТР Дәүләт Киңәшчесе Конституция һәм Шартнамәләр нигезендә федераль үзәк белән ил төбәкләре арасында вәкаләтләр чикләрен билгеләүнең әһәмиятенә аерым тукталды. Аның белдерүенчә, әлеге документларның шундый мөмкинлек бирүе Россия тарихында моңарчы булмаган күренеш, үзгәртеп корулар барган җәмгыятьнең сәяси тормышында алгарыш була. 

Минтимер Шәймиев шулай ук РФ төп канунының 68 статьясындагы нормаларның тиешенчә үтәлмәвен тәнкыйтьләде. 
ТР беренче Президенты катлаулы шартларда узган 1990 елларның татар милләтенә булган мөнәсәбәтне тамырдан үзгәртү, милли үзаңны үстерү ягыннан әһәмиятен ассызыклады. 

Тантаналы чарада ТР Дәүләт Советы Рәисе Фәрит Мөхәммәтшин сәламләү сүзе белән чыкты. Ул Татарстан өчен әһәмиятле бу вакыйгага карата битараф калмаган РФ Федераль Җыены Федерация Советы Рәисенең беренче урынбасары Александр Торшинга, РФ Президентының Идел буе федераль округындагы вәкаләтле вәкиле урынбасары Леонид Гильченкога, РФдә конституцион процессларда актив катнашучы, юридик фәннәр докторы Сергей Шахрайга һ.б. конференцияне уздыруда теләктәшлек күрсәткән өчен рәхмәт белдерде. 

Республика парламенты җитәкчесе искә алып үткәнчә, Татарстан Югары Советы Россия Федерациясеннән соң ук, 1990 елның 30 августында Дәүләт суверенитеты турында декларация кабул итә. Бу документ яңа тарихи этапта республиканың милли-дәүләт корылышын сәяси-хокукый яктан реформалау векторын билгели. 

“Безнең Конституциянең аермалы ягы шунда: ул өстән кушу буенча кабул ителмәде, төрле милләт һәм дин, сәяси юнәлешләргә караган кешеләрне берләштерә алды”, - дип билгеләп үтте спикер. 

Татар телендәге “дуслык” сүзе белән рус телендәге “дружба” сүзен бер үк хәрефтән башлану гына түгел, берүк сандагы (алты) хәрефләрдән тору да бер-берсенә якынайта. РФ Дәүләт Думасы депутаты Василий Лихачев моны гади охшашлык кына түгел, ә республиканың уңышларына ярдәм итүче охшашлык буларак бәяли. 
Василий Лихачев илдә зур үзгәрешләр барган 1990 елларда Татарстан белән Мәскәү арасында үзара аңлашуга корылган мөнәсәбәтләр урнашу яңа Россия тарихына зур йогынты ясады, дип саный. 

Фәнни-гамәли конференциядә РФдә конституцион процессларда актив катнашучы, юридик фәннәр докторы Сергей Шахрай утырышта катнашучыларны Россия тарихи җәмгыяте исеменнән сәламләде. 
Тантанада катнашучыларны Европа Советының Төбәк һәм җирле хакимиятләре конгрессының шәрәфле рәисе Кейт Витмор, РФ Федераль Җыены Федерация Советы Рәисенең беренче урынбасары Александр Торшин, Төркмәнстан Мәҗлесе Рәисе Акҗа Нурбердыева, Казахстан, Алтай, Саха-Якутия парламентлары вәкилләре һ.б. җиткерде. 

Фәрит Мөхәммәтшин РФ Конституция суды Рәисе Валерий Зорькиннан, Төркия Бөек Милләт җыены җитәкчесе Җәмил Чичектан, РФ Халыклары ассамблеясе рәисе Рамазан Абдулатиповтан, төбәк парламентлары рәисләреннән килгән телеграммаларны яңгыратты. Шулай ук Халыкара тарих, мәдәният, сәнгатьне фәнни-тикшеренү үзәге генераль директоры, доктор Халит Эреннан конференцияне оештыру комитетына хат килгән. 

“Татарстан Республикасы Конституциясе: тарих һәм хәзерге заман” дигән темага төп докладны Татарстан Фәннәр академиясе президенты Әхмәт Мазһаров тәкъдим итте. 

● 2 ноябрьдә ТР Дәүләт Советы Рәисе Фәрит Мөхәммәтшин Оренбург өлкәсе Закон чыгару Җыены Рәисе, РФнең Идел буе федераль округына кергән субъектлары дәүләт хакимиятенең закон чыгару (вәкиллекле) органнары ассоциациясе координаторы Сергей Грачев,  РФ ФҖ Федерация Советы Рәисенең беренче урынбасары Александр Торшин, Европа Советының Җирле һәм төбәк хакимиятләре конгрессы мактаулы рәисе Кейт Витмор, Төркмәнстан Мәҗлес (Парламент) Рәисе Акҗа Нурбердыева,  Алтай Республикасы Дәүләт Корылтае – Әл Корылтай Рәисе Иван Белеков белән очрашты. Алар Казанга ТР Конституциясен  кабул итүгә 20 ел тулуга багышланган “Яңа федератив Россия үсеше: Татарстан Республикасының конституциячел законнар чыгару тәҗрибәсе” халыкара фәнни-гамәли конференциясендә катнашу өчен килде. 
● 3 ноябрьдә Казанда ТР Дәүләт Советы һәм Саха (Якутия) Республикасының Дәүләт Җыены арасында хезмәттәшлек турында килешү имзаланды. 
“Татарстанда башкарылучы эшләрнең әһәмияте гаять зур. Бу туган телне саклап калу һәм аны балалар бакчаларында өйрәнү буенча адымнар, шулай ук мәгълүмати технологияләр үсеше дә. Бүген имзаланган документ бер-беребезне тулыландырырга ярдәм итәчәк”, - дип билгеләп үтте, килешү рәсмиләштерелгәч, Саха (Якутия) Республикасы Дәүләт Җыены (Ил Тумэн) Рәисе Виталий Басыгысов. 

“Хөрмәтле республикаларның берсе белән парламент килешүен имзалау үзенчәлекле уза – бу процесста катнашучылар һәм аның шаһитлары бик күп, шулай булгач килешүдәге нормалар һәм статьялар тулы көчендә тормышка ашсын өчен, бу безгә өстәмә җаваплылык йөкли”, - дип шәрехләп үтте Фәрит Мөхәммәтшин. 
Очрашуда ТР Дәүләт Советы вәкилләреннән тыш, чарада Саха Республикасы (Якутия), Әрмәнстан, Казакъстан, Кыргызстан Республикалары делегацияләре катнашты. Аларга беренче булып Фәрит Мөхәммәтшин мөрәҗәгать итте. Беренче чиратта ул Татарстанда узучы чарага күрсәтелгән кызыксыну өчен рәхмәтен җиткерде. 

Ирешелгән нәтиҗәләр турында сөйләгәндә, ТР Дәүләт Советы Рәисе төрле темаларга тукталды, алар арасында республика икътисадын торгызу, табигый байлыклар чыгару, Татарстанда яңа проектлар гамәлгә ашырылуны санап узарга була, сүз уңаеннан, алга таба алар Россия Федерациясе дәрәҗәсендә зур уңыш казанды. 

Җавап сүзе белән Әрмәнстан җәмгыятьләре берлеге рәисе, Европа Советының җирле һәм төбәк хакимиятләре конгрессында Әрмәнстан делегациясе җитәкчесе Эмин Эрицян мөрәҗәгать итте. Ул ТР Конституциясенә 20 ел тулуын бәйрәм итүне эпохаль вакыйга булуын билгеләп үтте. 

●  3 ноябрьдә ике көнгә сузылган “Яңа федератив Россиянең формалашуы: Татарстан Республикасының конституциячел законнар чыгару тәҗрибәсе”дигән халыкара фәнни-гамәли конференциясе тәмамланды. Конференциягә йомгак ясалып, резолюция кабул ителде. Шулай ук берничә рекомендация эшләнде, алар турында дүрт тематик секция вакытында фикер алышынды. Конференциягә нәтиҗәне ТР Дәүләт Советы Рәисе урынбасары Римма Ратникова һәм ТР Фәннәр академиясе президенты Әхмәт Мазһаров ясады. 
Секция утырышлары “Корстон” комплексында узды. Утырышларда катнашучылар “Конституцион корылыш контекстында яңа Россия тарихы” (аны ТР Фәннәр академиясе академигы Индус Таһиров һәм Германиядән килгән профессор, Европа Берлегендә Россия мәсьәләләре буенча консультант Эберхард Шнайдер үткәрде), “Россиянең конституцион-хокукый җирлеге: бердәмлек һәм каршылык” (аны РФ Дәүләт Думасына Татарстаннан сайланган депутат   Василий Лихачев алып барды), “Россиядә конституцион процесс: төбәкләрдәге вәзгыять” (аны Федерация Советы вәкиле Милена Глигич-Золотарева алып барды), “Татарстан Республикасында милләтара һәм динара тотрыклылык факторы буларак, Конституция” (аны РИУ ректоры Рәфыйк Мөхәммәтшин алып барды) темаларына фикер алышты.   
Конференциянең пленар утырышында ТР Дәүләт Советы Рәисе урынбасары Римма Ратникова: “Һичшиксез, конституцион корылыш һәм хокук өлкәсендәге актуаль пробемалар буенча тирән аргументларга нигезләнгән, бер үк вакытта фәнни һәм сәяси дә, кайчакта кискен фикерле дискуссия булды”, - дип билгеләп үтте. 
ТР Фәннәр академиясе президенты Әхмәт Мазһаров конференциядә катнашучыларның югары профессиональлеген билгеләп үтте, кызыклы чыгышлар, сораулар һәм җанлы дискуссияләр өчен  рәхмәт белдерде. Казанда үткән форумның киләсе елда 20 еллыгын билгеләп үтүче РФ Конституциясенә багышланган җыенның “репетициясе” булуын ассызыклады. 
Конференция ахырында кабул ителгән резолюциядә билгеләп үтелгәнчә, “республиканың Төп законы федератив үсеш юнәлешендә хокукый актлар иҗат итүнең, РФ субъектларында заманча хокукый җирлек формалаштыруның мөһим чыганагы булды”. Форумга кергән рекомендацияләр нигезендә кирәкле рекомендацияләр дә эшләнде, конференциянең бөтен материаллары махсус җыентыкка тупланачак. 
●  4 ноябрьдә Казандагы Халыклар дуслыгы йортында “Безнең йортыбыз – Татарстан” республика этномәдәни фестиваленың йомгаклау концерты узды.

Концертны РСФСРның атказанган, Татарстанның халык артисты Альберт Әсәдуллин башлап җибәрде, чара Халыклар бердәмлеге көненә туры китереп оештырылганга күрә, сәламләү сүзе белән ТР Дәүләт Советы Рәисе, Татарстан халыклары ассамблеясы советы рәисе Фәрит Мөхәммәтшин чыкты. 

Республика җитәкчелеге исеменнән ул Татарстанның күпмилләтле халкы вәкилләрен – ТР халыклары ассамблеясенә берләшкән милли-мәдәни бергәлекләрнең җитәкчеләрен һәм вәкилләрен, ТР Конституциясенең 20 еллыгына багышлап уздырылган халыкара фәнни-гамәли конференциягә килгән чит ил кунакларын, Европа Советының Төбәк һәм җирле хакимиятләр конгрессы шәрәфле рәисе Кейт Витморны сәламләде. 
Фәрит Мөхәммәтшин милли-мәдәни мохтариятләр җитәкчеләрен толерантлык һәм республика халыклары арасында урнаштырылган дуслык өчен рәхмәт белдерде. 
●  7 ноябрьдә мәшһүр режиссер, СССРның халык, Россиянең һәм Татарстанның атказанган сәнгать эшлеклесе Марсель Сәлимҗановның (1934-2002) туган көнендә традиция буенча Г.Камал исемендәге Татар дәүләт академия театры премьера тәкъдим итте.

“Бүген татар театр сөючеләренең олы бәйрәме дип саныйм. Халкыбыз ярата, бик хөрмәт итә торган Марсель Сәлимҗановның туган көне булыр иде. Шул уңайдан күренекле драматург Туфан Миңнуллинның соңгы хезмәтләреннән берсе “Мулла” спектакле куела”, – дип искәртте премьерага килгән ТР Дәүләт Советы Рәисе Фәрит Мөхәммәтшин, тамаша алдыннан журналистлар белән сөйләшүдә. 
Туфан ага Миңнуллин пьесасы буенча куелган “Мулла” спектаклен тамаша кылырга ТР Дәүләт Киңәшчесе Минтимер Шәймиев, ТР Премьер-министры урынбасары Әсгать Сәфәров, ТР Мәдәният министрлыгы җитәкчелеге, шулай ук мәрхүм М.Сәлимҗанов белән Т.Миңнуллинның гаиләләре, татар, рус һ.б. милләт зыялылары, татар театрына тугры тамашачы килеп, яшьләр белән зал баскычларына кадәр шыплап тулган иде. Бу көнне театр үзенең тамашачысын оркестр башкаруындагы милли ретро музыка белән каршы алды. 
Ике пәрдәлек драма тәмам булуга, тамашачы аягүрә басып озаклап алкышлады, актерларны, режиссер Фәрит Бикчәнтәев, сәхнәгә куючы рәссам Сергей Скоморохов, музыкаль бизәлеш авторы Фуат Әбүбәкеровны чәчәк бәйләмнәренә күмде. ТР Дәүләт Киңәшчесе Минтимер Шәймиев белән ТР Дәүләт Советы һәм аның Рәисе Фәрит Мөхәммәтшин исеменнән сәхнә түренә чәчәк бәйләмнәре чыгарылды, Туфан Миңнуллинның кызы Әлфия Юнысова гаилә исеменнән “Мулла”ны сәхнәгә куючыларның һәркайсына, рәхмәт сүзләренә төреп, ак чәчәкләр бүләк итте. 

●  8 ноябрьдә Балтач районы муниципаль районы Советы утырышында, ТР Президенты тәкъдиме белән, муниципаль берәмлекнең яңа башлыгы итеп Рамил Нотфуллин сайланды. Ул бу вазыйфада хәзерге вакытта республика парламентында даими нигездә эшли торган Марат Зариповны алмаштырды. Утырышта ТР Дәүләт Советы Рәисе Фәрит Мөхәммәтшин катнашты.

Фәрит Мөхәммәтшин, балтачлылар алдында чыгыш ясап, Марат Зариповның районны ун елдан артык җитәкләве вакытында социаль-икътисад үсеш буенча күрсәткечләрне нык яхшыртуга ирешүен билгеләп үтте. “Иң мөһиме – ул, республиканың авыл районнарына хас булганча, сөт җитештерү күләмен арттыра алды. Тормыш Балтач районының кадрлар әзерләү юнәлешендә яхшы эшләвен күрсәтте. Монда тәрбияләнгән кешеләр республика дәрәҗәсендәге вазыйфаларда хезмәт куя”, - диде спикер. Һәм Марат Зариповка хезмәте өчен рәхмәт әйтеп, ТР Президентының Рәхмәт хатын һәм “Татарстан Республикасында җирле үзидарәне үстерүдәге казанышлары өчен” медале белән бүләкләде.

Муниципаль берәмлекнең яңа башлыгы итеп Рамил Нотфуллин сайланды. Ул, депутатлар алдында чыгыш ясап, Балтач районы халкының тормыш сыйфатын яхшыртуны үзенең төп бурычы итеп санавын билгеләп үтте.

Фәрит Мөхәммәтшин журналистлар белән сөйләшкән вакытта республика муниипаль районнары һәм шәһәрләре җитәкчеләрен алмаштыруның дәвам итүен билгеләп үтте. Казанга эшкә күчәргә теләгән Марат Зариповның Дәүләт Советына өстәмә сайлауларда үз кандидатурасын күрсәтүе һәм депутат булып сайлануы да шуңа ачык бер мисал. 

Спикер сүзләренчә, Балтач районы җитәкчелеге алдында торган бурычлар элеккечә кала: авыл хуҗалыгындагы күрсәткечләрне яхшыртудан тыш, берничә социаль мәсьәләне дә хәл итәргә кирәк. 

● 8  ноябрьдә Татарстан Республикасы гимны тексты проектына конкурс үткәрү буенча комиссиянең чираттагы утырышы узды.
Элек хәбәр ителгәнчә, комиссия 6 иң яхшы проект арасыннан шагыйрь Рамазан Байтимеров текстын сайлап алды. Аның текстын конкурска кызы Гөлшат Кушилкова тәкъдим иткән иде. Аннары текст әдәби яктан эшкәртелде. 

Комиссия әгъзалары, яңартылган текстны карап, стилистик искәрмәләр барлыгын белдерде һәм әзер проектны рус теленә тәрҗемә итү өчен тапшырырга тәкъдим итте. Татарстан гимны 1 декабрьгә кадәр тәрҗемә ителергә тиеш. 

ТР Дәүләт Советы Рәисе урынбасары Римма Ратникова конкурс үткәрү буенча комиссия эшен: “Мөгаен, йөзләгән эш арасыннан Рамазан Байтимеров тексты сайлануда тарихи гаделлек бардыр. Шагыйрьнең кызы аның кулъязмаларын тәкъдим итте, алар текстны камилләштерүдә ярдәм итә”, - дип шәрехләде. 

● 9 ноябрь көнне Мәскәүдә Россия Федерациясе Федераль Җыены Федерация Советы Рәисе каршындагы Консультатив советның милләтара мөнәсәбәтләр һәм дини берләшмәләр элемтәсенә багышланган беренче утырышы узды. Утырышны Россия парламенты Югары палатасы җитәкчесе Валентина Матвиенко үткәрде. Анда Татарстан Республикасы Дәүләт Советы Рәисе, Консультатив совет рәисе урынбасары Фәрит Мөхәммәтшин катнашты.
Утырышта дәүләт илкүләм сәясәтен гамәлгә кую һәм аны законнар белән тәэмин итүне камилләштерү мәсьәләләре каралды. РФ Дәүләт илкүләм сәясәте стратегиясе проекты буенча фикер алышканда төбәк хакимиятләренең закон чыгару органнары тәкъдимнәре һәм искәрмәләре турында сүз барды. 
Әлеге тема буенча традицион конфессияләр вәкилләре дә чыгыш ясады. 
Аннары утырышта катнашучылар Татарстан Дәүләт Советының “Вөҗдан иреге һәм дини берләшмәләр турында” Федераль законның 15 һәм 24 статьяларына үзгәрешләр кертү турында” федераль закон проекты буенча закон инициативасын карады. 
Татарстан парламентына әлеге закон инициативасы белән чыгарга җәен Казанда булган фаҗига, экстремистларның җәмгыятькә һәм хакимияткә янаулары сәбәп булды, дип искәртте Фәрит Мөхәммәтшин.
“Без дини институтларга чит элементлардан чистарынырга ярдәм итәргә карар иттек”, - дип билгеләп үтте Фәрит Мөхәммәтшин. Закон проекты дини затлар вазыйфаларына кандидатлар өчен таләпләр кую, шул исәптән, Россия һәм чит ил дәүләтләре мәгариф учреждениеләрендә алган махсус белем турындагы нигезләмәләр белән тулыландырырга тәкъдим итә. Дини оешмалар бу эшне башкарырга үзләре хокуклы, бу дәүләтнең дини берләшмәләр эшенә тыкшынмау принцибын үти . 

Очрашу ахырында ТР Дәүләт Советы Рәисе РФ Дәүләт Думасындагы һәм Федерация Советындагы коллегаларының аңлавына һәм ярдәменә өметләнүен белдерде. 
Утырышта катнашучылар бу закон инициативасы буенча тәкъдимнәре белән уртаклашты. Гомумән алганда, алар, дини экстремизмны кисәтү буенча законнар кабул итү һәм аерым мәсьәләләр буенча дини институтлар эшчәнлеген тәртипкә салу мөһимлеген билгеләп, проблема куелышы белән килеште. 
●  13 ноябрьдә ТР Дәүләт Советында узган матбугат очрашуында парламент депутаты, “Бердәм Россия” партиясенең ТР Дәүләт Советындагы фракциясе карамагындагы Эксперт советы җитәкчесе Марат Хәйруллин хәзерге вакытта Татарстан Республикасында торак-коммуналь хуҗалык тармагындагы тариф сәясәте белән таныштырды. Ул, аерым алганда, җылылыктан файдаланган өчен яңача түләү системасы кертелүгә бәйле рәвештә, халыкның аз керемле катлавына субсидияләр түләү, гомумйорт ихтыяҗлары өчен тупланма түләүләр һәм ике тарифлы хисап приборлары буенча түләүләр арту турында сөйләде. Ул боларны иң актуаль проблемалар дип билгеләп үтте һәм “Бердәм Россия” партиясе Татарстан төбәк бүлегенең сәяси советы карамагындагы тариф сәясәте һәм ТКХ өлкәсендәге хезмәтләрне мониторинглау буенча эшче төркеменең алар буенча эшләгән тәкъдимнәрен яңгыратты. 

Марат Хәйруллин, субсидияләр бирү мәсьәләсен даими өйрәнеп торуларын, урыннарга чыгып тикшерүләрен хәбәр итеп, бу эшнең Яр Чаллыда яхшы оештырылуын билгеләп үтте. Ә Казанда социаль яклау органнарында эшләүче белгечләрнең җитешмәвен белдерде. 
Гомумйорт ихтыяҗлары өчен тупланма түләүләр мәсьәләсенә килгәндә, депутат мондый төр түләүләүрне фатирның квадрат метрыннан чыгып башкаруның кимчелекле яклары күп булуын билгеләп үтте. “Оештыру ягыннан да, законнар белән тәэмин итү ягыннан да кабер мөһим мәсьәләләр хәл ителмәгән. 
М.Хәйруллин хәбәр иткәнчә, ике тарифлы счетчиклар кулланучылар өчен төнге тарифка бәя үсүен ТРның тарифлар буенча дәүләт комитеты сентябрь ахырында хәбәр иткән. ТРның тарифлар буенча дәүләт комитеты моны Тарифлар буенча федераль хезмәт биргән методикадагы тәкъдимнәргә таянып эшләгәнлеген билгеләп үтә. Моңа кадәр халык арасында мәгълүмати аңлату эшләре җитәрлек дәрәҗәдә алып барылмаган. Эксперт советы җитәкчесе торак-коммуналь хуҗалыкта болай да реформаларның күп булуын искәртеп, кичке тарифлар өчен түләүләрне күтәрүне киләсе елга калдырып торырга кирәк дип саный. 
●  14-15 ноябрьдә ТР Дәүләт Советында Калуга өлкәсенең Закон чыгару Җыены делегациясе булды. Калуга өлкәсе парламенты депутатлары һәм аппарат хезмәткәрләре комитетлар эшчәнлеге белән танышты. Законлылык һәм хокук тәртибе комитеты рәисе Шакир Яһудин, Икътисад, инвестицияләр һәм эшкуарлык комитеты рәисе Марат Галиев, Дәүләт корылышы һәм җирле үзидарә комитеты рәисе Валентина Липужина белән очрашулар узды. 

Делегация вәкилләренә парламентаризм тарихы музеен, парламент китапханәсен, Парламент үзәген күрсәттеләр. ТР Дәүләт Советының эшчәнлеге турында тәфсилләп парламент Секретаре Лилия Маврина сөйләде.  
Калуга өлкәсе вәкилләре шулай ук, ТР Конституция судында булып, суд эшчәнлеген оештыруның гомуми мәсьәләләре турында фикер алышты.
● 15 ноябрьдә ТР Дәүләт Советында сәяси партияләр һәм иҗтимагый берләшмәләр вәкилләре катнашында “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга хокукларын тормышка ашыру шартларын тәэмин итү турында” закон проекты турында фикер алышу оештырылды. Очрашуны ТР Дәүләт Советы Рәисе урынбасары Александр Гусев уздырды. 

Фикер алышуда ТР Юстиция министры Мидхәт Корманов, ТР Дәүләт Советының Законлылык һәм хокук тәртибе комитеты рәисе Шакир Яһудин, ТР Президентының Дәүләт-хокук идарәсе башлыгы Фәридә Волкова, ТР буенча Эчке эшләр министрлыгы, ТР Прокуратурасы, ТР Дәүләт Советының Хокук идарәсе, Казан шәһәре башкарма комитеты  вәкилләре катнашты. 

Сәяси партияләр һәм иҗтимагый берләшмәләр вәкилләре арасында КПРФ партиясенең республика комитеты секретаре Хафиз Миргалимов,  “Яблоко” партиясенең Казан бүлеге рәисе Олег Белгородский, «Соцпроф» Россия һөнәр берлеге берләшмәсенең төбәк берлеге рәисе Сергей Ромадановский бар иде. 

Александр Гусев, очрашуны ачып җибәреп, “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукын булган хокукларын тормышка ашыру шартларын тәэмин итү турында” закон проектын беренче укылышта кабул итү җәмәгатьчелектә зур кызыксыну уяткан. Шуңа күрә документны икенче укылышта кабул итү алдыннан, сәяси партияләр һәм иҗтимагый берләшмәләрнең фикерләрен мөмкин кадәр күбрәк исәпкә алырга карар кылынган. 

Закон проектына төзәтмәләр һәм рекомендацияләр арасында күп кеше җыела торган чараларда дәүләт яки муниципаль хакимият органнарының җаваплы затларының мәҗбүри катнашырга тиешлеге, митингларны һәм пикетларны теге яки бу хакимият органнары урнашкан биналардан ерак булмаган урыннарда уздыру мөмкинлеген тудыру турындагылары бар иде. Икенче тәкъдим әлеге ведомстволарның үз эшчәнлегенә карата дәгъваларны белеп торсын һәм эшендә исәпкә алсын өчен бирелә. Шулай ук редакцион характердагы тәкъдимнәр дә бар. 

● 16 ноябрьдә ТР Дәүләт Советында АКШ штатларының яшь иҗтимагый-сәяси һәм бизнес элита вәкилләре булды. Аларның сәфәре чит илләрнең сәяси, иҗтимагый, фәнни һәм эшлекле даирәләре яшь вәкилләренең Россия Федерациясендә һәм аның төбәкләрендә иҗтимагый-сәяси, социаль-икътисадый, фәнни-белем бирү һәм мәдәни тормыш белән таныштыру буенча Федераль программасын тормышка ашыру кысаларында оештырылды. 
Кунаклар очрашу алдыннан Парламент үзәгендә һәм парламентаризм музеенда булды, республика парламенты эшчәнлегенең төп принциплары белән танышты. 
Татарстан парламентының Икътисад, инвестицияләр һәм эшкуарлык комитеты рәисе Марат Галиев, Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева,  ТР Яшьләр иҗтимагый палатасы рәисе урынбасары Александр Карпов һәм башка рәсми затлар белән очрашу вакытында Россия һәм Американың үзара бәйләнешләре контекстында төбәкара хезмәттәшлекне ныгыту һәм киңәйтү өлкәсендәге көнүзәк мәсьәләләр, Россиядә һәм АКШта төбәк дәрәҗәсендәге хакимиятнең закон чыгару органнарының эшчәнлек үзенчәлеге турында фикер алышынды. 
Марат Галиев ТР Дәүләт Советы депутатлары исеменнән, “Сэнди” ураганы нәтиҗәсендә килеп чыккан фаҗигале хәлләр уңаеннан,  Нью-Йорк штаты вәкилләренең кайгысын уртаклашты. 
Ул кунакларга Татарстан һәм Американың сәүдә-икътисади, фәнни-техник, белем бирү һәм гуманитар өлкәләрдәге хезмәттәшлекнең төп юнәлешләре турында сөйләде, бу юнәлештәге  уртак эшчәнлекнең потенциалы зур булуын билгеләп үтте. 
Анастасия Исаева һәм ТР Яшьләр иҗтимагый палатасы рәисе урынбасары Александр Карпов палата эшчәнлеге, яшь парламентарийлар мәктәбе, хатын-кыз депутатларның “Мәрхәмәт” берләшмәсе турында сөйләде.  
Очрашу ахырында АКШ вәкилләре һәм ТР Дәүләт Советы депутатлары Татарстан Республикасы һәм АКШның төбәкләр дәрәҗәсендәге бәйләнешләрен ныгытуга юнәлтелгән элемтәләрне дәвам итү турында килеште.
● 16 ноябрьдә Түбән Камада ТР Дәүләт Советы Рәисе, Татарстан халыклары ассамблеясе җитәкчесе Фәрит Мөхәммәтшин әлеге республика иҗтимагый оешмасының чираттан тыш конференциясен уздырды. 

Пленар утырыш алдыннан кунакларны фольклор коллективлары үз чыгышлары белән сөендерде. 

Конференция башында Фәрит Мөхәммәтшин ТР Премьер-министры урынбасары, ТРның этникара мөнәсәбәтләрне җайга салу мәсьәләләре буенча ведомствоара эш төркеме җитәкчесе Әсгать Сәфәров, ТР Президентының Эчке сәясәт мәсьәләләре департаменты җитәкчесе Александр Терентьев, ТР Мәгариф һәм фән министры Энгель Фәттахов, Түбән Кама районы башлыгы Айдар Метшин, Совет рәисе урынбасары – ТР Халыклары ассамблеясе башкарма комитеты җитәкчесе Николай Владимиров һәм Совет рәисе урынбасарлары Сәгыйть Җаксыбаев, Майя Хухунашвили, Констанин Яковлев кергән президиум сайларга тәкъдим итте. 

Форумны ачып җибәреп, Фәрит Мөхәммәтшин Татарстан Халыклары ассамблеясенең икенче конференциясенең быел апрель аенда үтүен, шундый форматтагы икенче очрашу ике елдан соң булырга тиешлеген искәртте. Ләкин Федераль законга үзгәрешләр кертелү сәбәпле, чираттан тыш конференцияне быел уздырырга карар кабул ителгән. 

ТР Премьер-министры урынбасары Әсгать Сәфәров игътибарны этникара мөнәсәбәтләрне җайга салу эшенең кайбер аспектларына юнәлтте. Аның сүзләренчә, дәүләт милли сәясәтен тормышка ашыру эшендә җирле хакимият органнары мөһим роль уйный. 

Түбән Кама муниципаль районында ТР дәүләт милли сәясәтен тормышка ашыру турында Айдар Метшин сөйләде. Аның сүзләренчә, монда актив рәвештә Татарстанда яшәүче халыкларының телләрен өйрәнү бара. Түбән Кама укучылары рус теленнән Бердәм дәүләт имтиханы буенча югары күрсәткечләргә ия. 

Айдар Метшин, форсаттан файдаланып, Түбән Камада яңа Халыклар дуслыгы йортын төзү мәсьәләсен күтәрде, республика җитәкчелегеннән финанслауда ярдәм итүләрен сорады. Фәрит Мөхәммәтшин Түбән Кама халкының соравын ТР Президентына җиткерергә сүз бирде. 

Конференция барышында ТР Халыклары ассамблеясе Уставына үзгәрешләр һәм өстәмәләр кертелде. Шулай ук Ассамблея Советы составына үзгәрешләр кертелде, анда ТР Мәгариф һәм фән министры Энгель Фәттахов, Ассамблеянең Чистай районында яңа оешкан бүлекчәсе директоры Энҗе Гафиятуллина, ТР Халыклар дуслыгы йорты директоры Ирек Шәрипов, төбәк милли-мәдәни мөхтәрияте – ТР башкортлар корылтаеның яңа җитәкчесе Гали Хәсәнов керде. 

Ассамблеядә рус халкының да иҗтыяҗлары яктыртылсын өчен, конференциядә катнашучылар Ассамблея Советына Түбән Кама рус җәмгыяте җитәкчесе Василий Носовны кертергә карар кылды. 

Яшьләр белән эшләү – Ассамблея эшенең төп өстенлекләренең берсе. Форумда оешманың Яшьләр советы турындагы кагыйдәләре расланды. 

● 17 ноябрьдә Азнакайда авыл хуҗалыгы сезонына нәтиҗәләр ясадылар һәм районның иң яхшы авыл хуҗалыгы хезмәтчәннәрен бүләкләделәр. Азнакай авыл хуҗалыгы хезмәтчәннәрен ТР Дәүләт Советы Рәисе Фәрит Мөхәммәтшин котлады. 

Авыл хуҗалыгы алдынгылары бәйрәме район Мәдәният сараенда үтте.

Тантанада катнашучыларны республика җитәкчелеге исеменнән ТР Дәүләт Советы Рәисе Фәрит Мөхәммәтшин сәламләде. Ул яхшы нәтиҗәләргә ирешкән Азнакай районы авыл хезмәтчәннәренең авыр эшен югары бәяләде. 

Фәрит Мөхәммәтшин сүзләренчә, азнакайлылар һәрвакыт аерым үзенчәлеккә ия. 
Россиянең Бөтендөнья сәүдә оешмасына керү шартларында авыл хуҗалыгын ни көтүе турында сөйләгәндә, Фәрит Мөхәммәтшин азнакайлыларның игътибарын продукциянең сыйфатын яхшырту кирәклегенә юнәлтте. 
Көзге уңыш өчен яхшы һава шартларын теләп, ТР Дәүләт Советы Рәисе авыл хуҗалыгы хезмәтчәннәрен бәйрәм белән котлады. Чара вакытында аларга дәүләт бүләкләре, медальләр, Рәхмәт хатлары, кыйммәтле бүләкләр тапшырылды. 

Журналистлар белән сөйләшү вакытында Фәрит Мөхәммәтшин азнакайлыларның, беренчеләрдән булып, авылда шәхси хуҗалыкларны үстерү һәм эш активлыгын арттыру буенча эшкә кушылып, ТР Президентының, ТР Дәүләт Советы Рәисенең, ТР Авыл хуҗалыгы һәм азык-төлек министрлыгы җитәкчелегенең чакыруын күтәреп алган. 

Бәйрәм чарасында шулай ук ТР Авыл хуҗалыгы һәм азык-төлек министры урынбасары Нәҗип Хаҗипов, “Татнефть” ААҖ генераль директоры урынбасары Рөстәм Мөхәммәдиев һ.б. катнашты.

● 19 ноябрьдә Казанга Латвиянең җәмәгать эшлеклеләре, сәясәтчеләре, студентлары һәм журналистлары килде. Аларның сәфәре чит илләрнең сәяси, иҗтимагый, фәнни һәм эшлекле даирәләре яшь вәкилләренең Россия Федерациясендә һәм аның төбәкләрендә иҗтимагый-сәяси, социаль-икътисади, фәнни-белем бирү һәм мәдәни тормыш белән кыскача таныштыру буенча махсус программасын тормышка ашыру кысаларында оештырылды. 

Алар Татарстан парламентының яшь депутатларыннан берсе булган Мәдәният, фән, мәгариф һәм милли мәсьәләләр комитеты рәисе урынбасары Анастасия Исаева һәм ТР Дәүләт Советы карамагындагы ТР Яшьләр иҗтимагый палатасы рәисе,  ТР Президентының Эчке сәясәт буенча департаменты башлыгының милли сәясәтне тормышка ашыру буенча җаваплы урынбасары Евгений Ефимов белән очрашты. 

Кунаклар очрашу алдыннан Парламент үзәгендә һәм парламентаризм музеенда булды, республика парламенты эшчәнлегенең төп принциплары белән танышты. 

Анастасия Исаева комитетлар, фракцияләр эшчәнлеге, хатын-кыз депутатларның “Мәрхәмәт” берләшмәсе турында сөйләде.  

Евгений Ефимов кунакларны ТР Яшьләр иҗтимагый палатасын формалаштыру принциплары, студентларның хезмәт отрядлары, ТРда Аграр яшьләр берләшмәсе эше, “Авыл яшьләре”, “Яшьләр эшмәкәрлеге” программаларын тормышка ашыру белән таныштырды. 

Аның сүзләренә караганда, Татарстанның уңышлары икътисад өлкәсендә дә, шулай ук республика территориясендә яшәүче халыкара арасында милләтара һәм динара дуслыкны саклау эшендә дә күренә. Ул Халыклар дуслыгы йортын ачуның мөһимлеген билгеләп үтте. Анда Татарстанда гомер итүче милләтләрнең мәдәниятын, телләрен һәм гореф-гадәтләрен саклау өчен бөтен шартлар тудырылган. 
Латвия вәкилләре аралашу вакытында ятимлек, Латвия һәм Россиянең галилә һәм демография проблемаларын, иҗтимагый һәм сәяси тормышта актив катнашкан яшьләрне үсендерү чараларына кагылышлы мәсьәләләрне күтәреп чыкты. Бу 2013 елда Казанда узачак Универсиада алдыннан актуаль. 
Очрашу нәтиҗәләре буенча хезмәттәшлекне дәвам итәргә карар кылынды. 
● 19-22 ноябрь көннәрендә Мәскәүдә РФ субъектлары дәүләт хакимиятенең югары закон чыгару (вәкиллекле) органнары җитәкчеләре өчен өстенлекле социаль-икътисадый мәсьәләләр буенча семинар үтте. Анда ТР Дәүләт Советы Рәисе Фәрит Мөхәммәтшин катнашты. 

Семинарны РФ ФҖ Федерация Советы М.В. Ломоносов исемендәге Мәскәү дәүләт университетында оештырды. Ахырдан төбәк парламентлары җитәкчеләренә таныклыклар тапшырылды. 
●  21 ноябрьдә ТР Дәүләт Советында Татарстанда гражданнарның хезмәт хокукларын саклау проблемасына багышланган парламент тыңлаулары узды. Аны ТР Дәүләт Советының Социаль сәясәт комитеты оештырды.
Анда шулай ук ТР парламенты Рәисе урынбасары Римма Ратникова, ТР Хезмәт, мәшгульлек һәм социаль яклау министрлыгы, Пенсия фондының ТР буенча бүлеге, ТР Дәүләт хезмәт инспекциясе, Татарстан прокуратурасы, Федераль суд приставлары хезмәтенең ТР буенча Идарәсе, профсоюз оешмалары һәм бизнес вәкилләре катнашты.
Парламент тыңлауларында билгеләп үтелгәнчә, предприятиеләрдә хезмәт хокукларын үтәү өлкәсендә хемәт шартлары куркынычсызлыгын тәэмин итү дә актуаль проблема булып кала. 
Парламент тыңлауларында катнашучылар ТР Дәүләт Советына, республика Хөкүмәтенә, министрлыкларга, ведомстволарга, җирле үзидарә органнарына, эш белән тәэмин итүчеләргә һәм профсоюзларга адресланган тәкъдимнәр кабул итте. 

● Россиянең Бөтендөнья сәүдә оешмасы составына керүе конкурентлылыкка сәләтне саклап калу, үстерү өчен инновацион үсешнең кирәк булуын аңлауга китерәчәк. 22 ноябрьдә ТР Дәүләт Советында узган матбугат очрашуында парламентның икътисад, инвестицияләр һәм эшмәкәрлек буенча комитеты рәисе Марат Галиев шулай дип белдерде. Инвестицион, инновацияле эшчәнлек өлкәсендә республика кануннарын гамәлгә ашыруга багышланган очрашуда ТР Икътисад министры урынбасары Артем Здунов та катнашты.

Татарстан инновацион үсеш юлыннан барырга кирәклеген инде 1990 елларда ук аңлады. 

Марат Галиев ассызыклаганча, 2012 ел республика өчен шуның белән дә үзенчәлекле булачак: быел кайбер зур инновацион проектларны (нефтехимия, нанотехнологияләр һ.б. өлкәләргә караган) гамәлгә ашыру тәмамлана, алар инде үз нәтиҗәләрен бирә башлаган. 

Бүген республикада инновацион технологияләр шактый тармакларда кулланыла. Марат Галиев аларны нәтиҗәле куллануга төрле өстенлекләр бирүче республика кануннары ярдәм итә дип саный. Тик шулай да тагын да нәтиҗәле эшләү өчен федераль дәрәҗәдәге проблемаларны чишәргә кирәк. 

Ул федераль дәрәҗәдә законнарның эшләнеп бетмәвен очраклы хәл түгел дип саный, чөнки әлегәчә киләчәктә Россияне нинди юлдан үстерү турында бердәм фикер юк. Инновацияләр безнең өчен бик үк нәтиҗәле юл булмас, чималга нигезләнеп тә да яшәп була дигән карашлар да яши. РФ Икътисадый үсеш министрлыгы тарафыннан алдагы дистә елга илне үстерүнең өч варианты эшләнгән. Аннан күренгәнчә, аның беренчесе чималга нигезләнгән юнәлешне саклап калуга йөз тота. Икенчесе – инновацияләргә якын юл, өченче вариантта ил үсешендә инновацияләргә ставка ясала. 
Марат Галев ассызыклавынча, һәр төрле икътисадта бары инновацион характер гына прогрессив үсеш күрсәткече булып санала. “Тик әлегә Россия күләмендә бу уңайдан төрле фикерләр яши. Еш кына инновацион продукциянең бизнеста сорау тапмавын да күрәбез. Россиянең ВТОга кушылуы конкуренлыкка сәләтне саклап калу һәм үстерү өчен инновацион үсешнең кирәк булуын иртәме-соңмы аңлауга китерәчәк”, - диде ул. Инде бу кайбер тармакларда сизелә башлаган. 
Марат Галиев фикеренчә, нефть төбәге булган Татарстан бу зарурлыкны тагын да ныграк аңлый. Нефть моннан 40-50 еллар элек булган кебек чыкмый, аны табу да кыйммәтләнә. Шул шартларда нефтьтән соң тормыш турында уйлау бара. 

Дәүләт Советында инновацион үсеш перспективалары турында сөйләшү Казанда булачак мөһим вакыйга алдыннан узды. 27 ноябрьдә Казанда ТР Нанотехнологияләр үзәге ишекләрен ачачак. Татарстан әлеге үзәкне төзүгә моннан 2 ел элек тендер откан иде. Марат Галиев ассызыклап узганча, һәр гасыр яңа технологияләр тудыра. Нано һәм IT-технологияләр 21нче гасырның база технологияләре булачак, дип саный ул. Яңа өлкәләр автоматик рәвештә яшьләрне - яңа кешеләрне таләп итә. 

●  22 ноябрьдә бу хакта Татарстан парламенты башлыгы урынбасары Александр Гусев җитәкчелек иткән Президиум утырышы узды.  Анда дүртенче чакырылыш ТР Дәүләт Советының утыз бишенче утырышы 29 ноябрьдә узачагы хәбәр ителде.

ТР Дәүләт Советы Секретаре Лилия Маврина белдергәнчә, сессиянең көн тәртибенә 42 мәсьәлә кертелә. Алар арасында Татарстан Республикасы законнары проектлары (21), федераль законнар проектлары, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. Аерым алганда, 8 закон проекты – беренче, тугызы – икенче, өчесе өченче укылышка чыгарыла. 

Шулай ук ТР Прокурорының ике протестын карау, берничә мәсьәлә буенча ТР Дәүләт Советы карарларын кабул итү каралган. Әлеге карарлар ТР Дәүләт Советы депутатлары тарафыннан керемнәре, милке һәм милек характерындагы йөкләмә турында бирелгән мәгълүматның дөреслегенә күзәтчелек буенча комиссиясенә кагылышлы. Бу нисбәттән комиссия турында Нигезнамәне һәм комиссия составын раслау көтелә. 

Утырыш көн тәртибенә ТР Дәүләт Советында Закон проектларын эшләүнең якынча планы проекты белән бәйле мәсьәлә дә кертелә. 

● 23 ноябрьдә ТР Дәүләт Советы Рәисе Фәрит Мөхәммәтшин Казан дәүләт дары заводы генераль директоры Хәлил Гыйниятовка республика парламенты депутаты таныклыгы һәм значогы тапшырды. 
“Депутат статусы – безгә халык тарафыннан күрсәтелгән ышаныч та, зур җаваплылык та, үзең эшләгән коллективның өмет-ышанычлары һәм проблемалары турында республика җитәкчелегенә җиткерү мөмкинлеге дә”, - диде спикер. Хәлил Гыйниятов, үз чиратында, сайлаучыларның өметләрен акларга тырышачагына һәм депутат вазыйфаларын үтәүгә бөтен җаваплылыгы белән якын киләчәгенә ышандырды. 

● 23 ноябрьдә Татарстан парламентында Көнчыгыш Казахстан өлкәсе акимы Бердыбек Сапарбаев җитәкчелегендә төбәк делегациясе булды. Делегацияне ТР Дәүләт Советы Рәисе Фәрит Мөхәммәтшин каршы алды.
Ул кунакларга ТР Дәүләт Советы формалашу принциплары һәм аның эшчәнлеге турында сөйләде. Бердыбек Сапарбаевны депутатлар эшендә файдаланыла торган планшет компьютерлар кызыксындырды. Ул утырышларның көн тәртибе ике телдә - рус һәм татар телләрендә бирелүен билгеләп үтте.

Фәрит Мөхәммәтшин кунакларга Дәүләт Советының формалашу принциплары һәм эшчәнлеге, аның республика дәүләт хакимиятендәге роле һәм урыны турында сөйләде.  
Көнчыгыш Казахстан өлкәсе Мәслихәте җитәкчесе Григорий Пинчук белән Фәрит Мөхәммәтшин Россия һәм Казахстан хезмәттәшлеге өлкәсендә закон чыгару эшенең актуаль мәсьәләләре турында сөйләштеләр. 
Көнчыгыш Казахстан өлкәсе делегациясе ТР Халыклар дуслыгы йортында якташлары белән очрашты, очрашу җылы рухта узды. Казахлар оешмасы турында аның җитәкчесе, ТР Халыклары ассамблеясе советы рәисе урынбасары Сәгыйть Жаксыбаев сөйләде. 
Соңыннан делегация вәкилләре Г.Тукай исемендәге Татар дәүләт филармониясенә юнәлделәр, анда Көнчыгыш Казахстан өлкәсе сәнгать осталары һәм иҗат коллективлары концерты булды. Чарада ТР Президенты Рөстәм Миңнеханов та катнашты.
Көнчыгыш Казахстан өлкәсе делегациясе IT-паркта һәм Казан федераль (Идел буе) университетында да булды. 
● 26 ноябрьдә Яңа Чишмә районында ТР Дәүләт Советы Рәисе Фәрит Мөхәммәтшин һәм ТР Авыл хуҗалыгы һәм азык-төлек министры Марат Әхмәтов катнашында узган зона семинар-киңәшмәсендә авылда хуҗалыкның кече формаларын үстерү һәм эш активлыгын арттыру буенча республиканың бер төркем муниципаль районнары авыл җирлекләре башлыклары эшенә нәтиҗә ясадылар.

 Иң элек чарада катнашучылар Яңа Чишмә районының берничә фермер хуҗалыгында, район үзәгендәге "Карат" кооперативында булдылар. 

 Зона семинар-киңәшмәсен ачып җибәреп, ТР Дәүләт Советы Рәисе Фәрит Мөхәммәтшин мондый форматтагы чараның инде 4 нче ел рәттән узуын искәртте. 

 Парламент башлыгы билгеләп үткәнчә, республика хакимияте бер төркем кызыксындыру программаларын һәм механизмнарын куллана, кайчагында турыдан-туры авыл халкына ярдәм итә. Шул ук вакытта соңгы елларда авыл халкы тормышы белән шәһәрнеке арасындагы аерма сизелерлек дәрәҗәдә кыскарган. 

 ТР Премьер-министры урынбасары - Авыл хуҗалыгы һәм азык-төлек министры Марат Әхмәтов авыл хуҗалыгының катлаулы урыннарына һәм стратегик планнарына тукталды. Аның сүзләренчә, җитештерү вакытында чыгымнарның күп булуына һәм бәяләрнең артуына бәйле рәвештә, авыл хуҗалыгы җитештерүенең икътисади һәм финанс тотрыклылыгы катлаулы булып кала бирә. 

Семинарга нәтиҗәләр ясап, ТР Дәүләт Советы Рәисе Фәрит Мөхәммәтшин тагын бер кат республикада ТР Президенты ярдәмендә җирле үзидарә үсеше мәсьәләләренә җитди игътибар бирелүен ассызыклады. "Киләсе елда без авыл җирлекләрен берләштерү турында мәсьәләне күтәрәчәкбез. Принцип шундый: көчсезләр тагын да көчлеләргә кушылачак", - дип билгеләп үтте парламент җитәкчесе.
● 27 ноябрьдә РФ Федераль Җыены Дәүләт Думасы Рәисе, Бөтенроссия йөзү федерациясенең Югары күзәтчелек советы рәисе Сергей Нарышкин Казанга эш сәфәре кысаларында Спортның су төрләре сарае төзелешендә булды. Аны ТР Дәүләт Советы Рәисе Фәрит Мөхәммәтшин озатып йөрде.  
Төзелештә Бөтенроссия йөзү федерациясе президенты, йөзү буенча дүрт тапкыр олимпия чемпионы Владимир Сальников та булды. Ул яңа спорт объектын куллану перспективалары турында сөйләде. 
● 27 ноябрьдә РФ Федераль Җыены Дәүләт Думасы Рәисе Сергей Нарышкин Казанга эшлекле сәфәре кысаларында Татарстан парламентында булып, ТР Дәүләт Советы Рәисе Фәрит Мөхәммәтшин белән очрашты.
Очрашу алдыннан Фәрит Мөхәммәтшин Сергей Нарышкинга Парламент үзәген күрсәтте, Дәүләт Советы формалашуның принциплары һәм парламентның эшчәнлеге, аның республика хакимияте структурасындагы роле һәм урыны турында сөйләде. 
Очрашуда Сергей Нарышкин һәм Фәрит Мөхәммәтшин Россия парламенты түбән палатасының ТР Дәүләт Советы белән багланыш мәсьәләләре турында сөйләште. Дәүләт Думасы Рәисе, аерым алганда, 2013  елга Татарстан Республикасы бюджеты проекты турында фикер алышуның барышы белән кызыксынды. Фәрит Мөхәммәтшин билгеләп үткәнчә, республиканың төп финанс документы проекты өстендә эш ахырына якынлаша, аны икенче укылышта карау 29 ноябрьгә билгеләнгән.
Дәүләт Советы Рәисе федераль үзәккә рәхмәт сүзләрен җиткерде, аның ярдәмендә Татарстанның күләмле проектлар буенча, беренче чиратта, җәйге Универсиадага әзерлек кысаларында җитди финанс ярдәме алуын белдерде. Ул шулай ук республика икътисадына федераль акчаларны җәлеп итү өчен, Татарстаннан Дәүләт Думасы депутатлары көчен координацияләү буенча җитди эш алып барылуын билгеләп үтте. 
● 27 ноябрьдә ТР Дәүләт Советында "РФ төбәкләрендә биотехнологияләр үсешен законнар белән тәэмин итү" темасына эшлекле киңәшмә үтте.

 Анда РФ ФҖ Дәүләт Думасы Рәисе Сергей Нарышкин, ТР Дәүләт Советы Рәисе Фәрит Мөхәммәтшин, Дәүләт Думасы депутатлары, ТР Дәүләт Советы депутатлары, республика министрлыклары, ведомстволары һәм оешмалары җитәкчеләре, чакырылган экспертлар катнашты.
Фәрит Мөхәммәтшин Татарстанның инновацион сәясәтенә игътибары өчен киңәшмәдә катнашучыларга рәхмәтен белдерде. 
 РФ Дәүләт Думасының Фән һәм фәнни технологияләр комитеты рәисе урынбасары, "Киләчәк медицинасы" технология платформасы координаторы Людмила Огородова биотехнология өлкәсенең законнар тарафыннан җайга салынуы турында сөйләп үтте. 
Утырышта катнашучылар "Россия Федерациясе төбәкләрендә биотехнологияләр үсешен законнар белән тәэмин итү" мәсьәләсе турында сөйләшкәннән соң, заманча икътисадның инновацион үсеше өчен мөһим 3 юнәлешне атады. Болар: информацион технологияләр, нанотехнологияләр һәм биотехнологияләр. Бу юнәлешләрдән нәкъ менә биотехнологияләр өлкәсе, перспективалы булуына һәм яңа базарларның зур булуына карамастан, Россиядә үсәр өчен, тиешле күләмдә этәргеч алмаган.
      ● 28 ноябрьдә ТР Дәүләт Советында “түгәрәк өстәл” утырышы форматында торак-коммуналь хуҗалык проблемалары бу хезмәтләрне кулланучылар позициясеннән чыгып каралды. Профильле министрлык, Казан башкарма комитеты, республиканың төрле шәһәрләреннән йорт комитетлары рәисләре катнашындагы чара КПРФның ТР Дәүләт Советындагы фракциясе тарафыннан оештырылды. 
Фракция җитәкчесе Хафиз Миргалимов, әлеге чараны оештыруның максатын билгеләп үтеп, торак-коммуналь хезмәтләргә бәяләрнең кискен үсүе һәм счет-фактураларда “гомуми йорт ихтыяҗлары өчен” дигән юл барлыкка килү күпфатирлы йортларда яшәүче бик күп кешеләрнең канәгатьсезлегенә сәбәп булган. Бу канәгатьсезлек каршылыкка әйләнмәсен өчен, конструктив сөйләшү алып барырга кирәк. 
Торак-коммуналь хуҗалык өлкәсендәге вәзгыятьне җайга салу буенча фикерләре белән Казан, Түбән Кама һәм Бөгелмә шәһәрләре йорт комитетлары, иҗтимагый һәм хокук яклау оешмалары вәкилләре уртаклашты. Алар үз чыгышларында электр энергиясенә һәм җылылыкка, суга, коммуналь хезмәтләргә тарифларның нигезсез үсүен, халыкның мәнфәгатьләрен яклауда башкарма хакимият органнарының активлыгы җитәрлек булмавын, торак милекчеләренең юридик белеме сай икәнлеген билгеләп үтте. 
Казан шәһәре башкарма комитетының торак-коммуналь хуҗалык комитеты рәисе урынбасары Альберт Халиуллов, чарада катнашучыларның күп санлы сорауларына җавап биреп, шәһәр хакимияте тарафыннан ТКХ өлкәсендәге вәзгыятьне яхшырту буенча алып барыла торган эшчәнлек белән таныштырды. 

Төзелеш, архитектура һәм ТКХ министры урынбсары Равил Кәримов бу мәсьәләдә реблика Хөкүмәте позициясе турында сөйләде. Аның сүзләренчә, бу позиция республика халкы мәнфәгатьләрен яклауга һәм дәүләт тарафыннан тарифларны җайга салуга юнәлтелгән. 

● 28 ноябрьдә ТРның Биектау районы Ямаширмә авылында 15 муниципаль районнан иң яхшы авыл җирлекләре башлыкларын һәм фермерларын бүләкләделәр. Зона семинар-киңәшмәсендә ТР Дәүләт Советы Рәисе Фәрит Мөхәммәтшин һәм ТР Премьер-министры урынбасары – Авыл хуҗалыгы һәм азык-төлек министры Марат Әхмәтов катнашында хуҗалыкларның кече формаларын үстерү һәм авылда эш активлыгын арттыру буенча эшкә нәтиҗәләр ясалды. 

Шулай ук чарада ТР Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев, ТР Муниципаль берәмлекләр советы рәисе Минсәгыйть Шакиров, ТР Фермерлар һәм крестьян хуҗалыклары ассоциациясе башлыгы Камияр Байтимеров, Биектау, Апас, Арча, Әтнә, Балтач, Буа, Югары Ослан, Питрәч, Яшел Үзән, Чүпрәле, Кайбыч, Кама Тамагы, Кукмара, Саба, Тәтеш муниципаль районнары җитәкчеләре һәм вәкилләре, "Россельхозбанк” һәм “Татпотребсоюз” вәкилләре катнашты. 

Семинарның практик өлешендә семинарда катнашучылар Ямаширмә авылындагы берничә фермер хуҗалыгында булды. 

Фәрит Мөхәммәтшин, зона семинар-киңәшмәсендә катнашучыларны сәламләп, быел, соңгы берничә ел дәвамындагы кебек, авыл эшмәкәрлеген үстерү һәм шәхси хуҗалыкларга ярдәм итү мәсьәләләре буенча зона очрашулары үтүен билгеләде. 

● 28 ноябрьдә Г. Камал исемендәге Татар дәүләт академия театрында җир йөзендәге иң газиз кешеләрне – Әниләрне хөрмәтләделәр. Ноябрь аеның соңгы якшәмбесендә Әниләр көнен билгеләп үтү күркәм традициягә әверелде: шул уңайдан “Әниемә – чәчәк бәйләме” бәйрәме узды. 
Күпбалалы әниләрне тәбрикләү тантанасында ТР Дәүләт Советы Рәисе урынбасары Римма Ратникова, ТР Хезмәт, мәшгульлек һәм социаль яклау министры Айрат Шәфигуллин, ТР Президенты Аппараты вәкилләре һәм башка рәсми затлар катнашты.

 Кунаклар иң элек республика шәһәр һәм районнарындагы тернәкләндерү үзәкләрендә, балалар йортларында физик мөмкинлекләре чикле булган, шулай ук ятим балалар тарафыннан кулдан эшләнгән бүләкләр күргәзмәсе белән танышты. 

 Римма Ратникова Татарстан Президенты Рөстәм Миңнеханов, республика Хөкүмәте, Дәүләт Советы һәм шәхсән үз исеменнән, аналарны Әниләр көне белән котлап, аларга иң изге теләкләрен юллады. 
Тантанада биш һәм аннан артык бала табып тәрбияләүче ун анага “Ана даны” медале тапшырылды. 

Айрат Шәфигуллин журналистларга хәбәр иткәнчә, бүгенге көндә Татарстанда 1 меңнән артык ана “Ана медале”нә лаек булган. Татарстанда бүгенге көндә 24 меңнән артык күпбалалы гаилә гомер кичерә. 

● 28 ноябрьдә Казанда “Многоликая Россия” VI Бөтенроссия ачык журналистика бәйгесенә нәтиҗә ясадылар. Бу чарада ТР Дәүләт Советы Рәисе Фәрит Мөхәммәтшин катнашты.

“Многоликая Россия” бәйгесе 2006 елда Республика матбугат һәм массакүләм коммуникацияләр агентлыгы, ТР Журналистлар берлеге тарафыннан гамәлгә куелган һәм Татарстан җитәкчелеге ярдәме белән үткәрелә. Быел бәйгегә Россиянең 52 төбәгеннән 739 эш кабул ителгән. 

Тантаналы чара башланганчы, дәрәҗәле кунаклар ресторан фойесында оештырылган “кичке утырма”га чакырылды. Милли киемнәр кигән Тинчурин театры артистлары республика парламенты җитәкчесе Фәрит Мөхәммәтшинны, “Россия телевидениесе академиясе” фонды президенты Михаил Швыдкойны, ТР Журналистлар берлеге рәисе Римма Ратникованы, Республика матбугат һәм массакүләм коммуникацияләр агентлыгы җитәкчесе Ирек Миңнәхмәтовны, шулай ук танылган тележурналистлар Владимир Познерны, Антон Хрековны һәм Арина Шарапованы татар милли ашлары белән сыйлады. Татлы ризыклар белән чәй эчкәч, Арина Шарапова тинчуринлылар белән татар халык биюен башкарды. 

Аннары тантанада катнашучыларны ТР Дәүләт Советы Рәисе урынбасары, ТР Журналистлар берлеге рәисе, “Многоликая Россия” VI Бөтенроссия ачык журналистика бәйгесе рәисе Римма Ратникова һәм Республика матбугат һәм массакүләм коммуникацияләр агентлыгы җитәкчесе Ирек Миңнәхмәтов сәламләде. 

● 29 ноябрьдә дүртенче чакырылыш ТР Дәүләт Советының утыз бишенче утырышы узды (тулырак “Дәүләт Советының утыз бишенче утырышы” бүлегендә). 
● 30 ноябрьдә ТР Дәүләт Советында РФ Дәүләт Думасына Татарстаннан сайланган депутат, федераль парламентның Мәгариф комитеты әгъзасы Илдар Гыйльметдинов, Татарстан парламентының Мәдәният, фән, мәгариф һәм милли мәсьәләләр комитеты рәисе Разил Вәлиев катнашында “Россия Федерациясендә мәгариф турында” федераль закон проекты буенча матбугат очрашуы узды. 

Әлеге закон проекты каралган утырышта РФ Дәүләт Думасына Татарстан Республикасыннан сайланган депутат Илдар Гыйльметдинов, документның белем бирү системасы өчен алып килгән яңалыкларын бәян иткәннән соң, милли мәсьәләләрнең ачык бирелмәгәнлеген, үтәкүренмәлелекнең булмавын билгеләп үткән иде. 

Әлеге фундаменталь закон проекты эшләнгәндә Татарстан да үз теләк-тәкъдимнәрен юллаган булган, аларның кайссыы кергән, кайсысы – юк. Закон проектында мәгариф системасы үсеше өчен күп нәрсәләр каралган. Әмма республиканың туган телдә белем алуга кагылышлы принципиаль искәртүләре күп очракта закон проектында чагылыш тапмаган. 

Матбугат очрашуында Разил Вәлиев һәм Илдар Гыйльметдинов законга карата ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан әзерләнгән тәкъдимнәре белән таныштырды. 

Профиль комитеты тарафыннан әзерләнгән 17 тәкъдим берничә блокны үз эченә ала. Беренчесе туган телне өйрәнү буенча позицияләрне көчәйтүгә, субъектларның бу юнәлештә кирәкле хокукый нормаларны булдыру буенча позицияләрен ныгытуга кагылышлы. Икенчесе - авыл укытучылары өчен социаль нормаларны саклау, өченчесе югары уку йортларына максатчан кабул ителгән, бюджет акча хисабына белем алган яшьләрне, белгечлек алгач, үз юнәлешләре буенча эшкә юллау, әгәр баш тартсалар, финанс чараларын бюджетка кире кайтарту (бу норманы закон белән ныгыту тәкъдим ителә), дүртенчесе мәктәпләрнең иминлек мәсьәләсен тәэмин итүгә кагылышлы. Иминлек мәсьәләсенә килгәндә, хәзер вәкаләтләр мәктәп директорыннан әлеге уку йортын гамәлгә куючыларга күчә. 

Закон проектында республика тарафыннан белдерелгән тагын бер тәкъдим югары уку йортлары белән бәйле. Ул РФ субъектларының лицензияләү белән шөгыльләнүче органнарының компетенциясен арттыру, РФ субъектларының дәүләт хакимияте органнарына РФ субъектлары территорияләрендә урнашкан югары уку йортларының белем бирү эшчәнлеген лицензияләү һәм аккредитацияләү вәкаләтләрен бирүгә кагылышлы. Разил Вәлиев аңлатып үткәнчә, закон проекты белән, югары уку йортларын ачу вәкаләтләре федераль органнарга һәм шәһәр округларына (Татарстанда болар – Казан һәм Яр Чаллы шәһәрләре) гына бирелгән. Ә республиканың мондый вәкаләте юк. Илдар Гыйльметдинов сүзләренчә, бу мәсьәләне аңлау бар, бу гаделсезлек бетерелергә тиеш. Татарстанның мондый вәкаләте булырга тиеш, дип саный бүген матбугат очрашуында катнашкан парламентарийлар. 

Илдар Гыйльметдинов Россия Федерациясенең “Мәгариф турында”, “Югары һәм вуздан соң һөнәри белем турында” законнарының хәзер фундаменталь бердәм “Россия Федерациясендә мәгариф турында” федераль законга берләштерелүен билгеләп үтте. “Бу белем бирү һәм тәрбия процессын бер юнәлешкә кору омтылышы”, - диде ул. Яңа законда электрон, дистанцион, инклюзив белем алу төрләре кертелә, бакалавриат, магистратура төшенчәләре ныгытыла. Бик күп вәкаләтләр белем бирү учреждениеләренә бирелә. 

	
	Дәүләт Советы комитетларында һәм комиссияләрендә


■  14 ноябрьдә ТРның Тарифлар буенча дәүләт комитетында ТР Дәүләт Советының Икътисад, инвестицияләр һәм эшкуарлык комитеты һәм “Россия гражданнарына – үтемле һәм уңайлы торак” илкүләм өстенлекле проектын тормышка ашыруга күзәтчелек итү буенча комиссиянең утырышы узды. 

Көн тәртибенә кертелгән төп мәсьәлә табигый монополияләр һәм коммуналь комплекс оешмаларының дәүләт тарафыннан көйләнүе белән бәйле иде. Бу темага ТРның Тарифлар буенча дәүләт комитеты җитәкчесе Марат Зарипов чыгыш ясады. Ул 2011 елда тарифларны җайга салудан килгән гомуми икътисади нәтиҗәнең 14 миллиард 602 миллион сум тәшкил итүен хәбәр итте. Ә агымдагы елның 9 аенда яңадан мөрәҗәгать иткән компанияләр буенча - 1 миллиард 328 миллион сум. 

Халыкка җылылыкка киткән чыгымнарны компенсацияләү өчен бирелә торган субсидияләр мәсьәләсе буенча ТР Хезмәт, мәшгульлек һәм социаль яклау министры урынбасары Наталья Бутаева чыгыш ясады. Ул бу яңалыкның республикадагы 515 мең йорт хуҗалыгына кагылуын, 1 сентябрьдән 14 ноябрьгә кадәр субсидия алу өчен 440 мең кеше чакырылуын, 52 мең гражданның өйләренә баруларын хәбәр итте. Казанда субсидия бирелергә тиешле гражданнарның 22 проценты гына социаль яклау органнарына мөрәҗәгать иткән. Югары күрсәткечләр Ютазы районының Урыссу бистәсендә. Анда халыкның яртысыннан артыгы документлар тапшырган. Урынбасар сүзләренчә, бүгенге көндә субсидия мәсьәләләре буенча сорауларны 17 “кайнар элемтә” буенча юлларга мөмкин. 
Утырышта республиканың макроикътисадый күрсәткечләренә йогынты ясый торган зур предприятиеләр вәкилләренә кайбер тарифларның сәбәпләре һәм моның максатка ярашлылыгы турында сораулар бирелде. Шул ук вакытта законнарда монополистларга бәяләрне үзләре теләгәнчә куярга мөмкинлек бирүче урыннар барлыгы, шулай ук кулланучылар исәбенә чыгымнарны каплауга йөз тоткан тарифларны формалаштыру методикасының проблемалар тудыруы билгеләп үтелде. ТР Дәүләт Советының Икътисад, инвестицияләр һәм эшкуарлык комитеты рәисе Марат Галиев тә эшнең исәп-хисап методикасында булуын раслады.
 ■ 14 ноябрьдә ТР Дәүләт Советының Социаль сәясәт комитеты һәм парламентның сәламәтлек өлкәсендәге илкүләм өстенлекле проектын гамәлгә ашыруга күзәтчелек итү буенча комиссиянең уртак утырышы узды. Анда инвалидларны социаль яклау турында законнарны тормышка ашыруның торышына кагылышлы мәсьәлә күтәрелде. Аерым алганда, медицина-социаль экспертизасын оештыру һәм үткәрү, инвалидларның аерым тернәкләндерү программасын эшләү һәм үтәү проблемаларына тукталдылар. Утырышны комитет һәм комиссия рәисе Светлана Захарова алып барды. 
Көн тәртибенә кертелгән мәсьәләләр буенча төп чыгышны ТР буенча Баш медицина-социаль экспертиза бюросы җитәкчесе Евгений Низамов ясады. Шулай ук үз эшчәнлекләре турында ТР Сәламәтлек саклау министрлыгы, ТР Хезмәт, мәшгульлек һәм социаль яклау министрлыгы мәгълүмат бирде. 
2011 елда Баш бюро тарафыннан 8420 бала экспертиза үткән. 7606 бала инвалид дип табылган. Инвалидлык билгеләүгә тумыштан килгән чирләр, үзгәрешләр һәм хромосомаларның тайпылышы, нерв системасы авырулары, психик тайпылышлар сәбәп булган. 
Утырышта билгеләп үткәнчә, медицина-социаль экспертиза турында бөтен кеше дә белсен өчен, мәгълүмат белән тәэмин итү зарур. Бүгенге көндә мәгълүмати технологияләр Баш бюро, медицина учреждениеләре эшчәнлегенә кертелә. ТР Сәламәтлек саклау министрлыгы дәүләт хезмәтләрен электрон рәвештә күрсәтүгә күчүдә актив катнаша. Хәзерге вакытта һәркем юллама алу тәртибе турында мәгълүматны, юллама формасының электрон вариантын таба ала.
Баш бюро җитәкчесе, депутатлар Василий Логинов, Рифат Ганибаев, Альберт Бикмуллин, Рөстәм Бакировның сорауларына җавап биреп, коррупциягә каршы тору, медицина-социаль экспертиза сыйфатын яхшырту максатыннан, һәм 2012 елда гражданнарның күпләп мөрәҗәгать итүе сәбәпле, экспертлар тарафыннан 46 507 медицина-социаль экспертиза актының кабат тикшерелүен билгеләп үтте. 

Аннан соң утырышта катнашучылар беренче укылышка әзерләнгән “Татарстан Республикасында яшьләр һәм дәүләт яшьләр сәясәте турында” закон проектын карады. 
■  20 ноябрьдә Татарстан парламентының Законлылык һәм хокук тәртибе комитеты утырышында депутатлар “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проектын икенче укылышка әзерләде.
Комитет рәисе Шакир Яһудин сүзләренә караганда, закон проектына карата 34 тәкъдим кергән. Шуларның 21е – комитет тарафыннан, 13е КПРФ депутаты А.Прокофьев тарафыннан кертелгән. Күп тәкъдимнәр ачыклагыч характерда. А.Прокофьев берничә тәкъдимне федераль законнан алып биргән. Ә алар федераль үзәк вәкаләтләренә керә. Шакир Яһудин белдергәнчә, А.Прокофьевның берничә тәкъдиме хупланылган. Нәтиҗәдә, 17 тәкъдим хупларга лаек дип табылган, шуның кадәрен үк комитет кире кагарга тәкъдим итә.
Комитет рәисе Шакир Яһудин сүзләренә караганда, Татарстан тарафыннан эшләнгән закон проекты Федераль закон проекты кысаларыннан чыкмый. “Безнең законда каралган нормалар демократик һәм йомшаграк та әле”, - диде ул.
Әлеге документ Федераль закон таләпләре нигезендә эшләнгән. Татарстан закон проекты ТР Министрлар Кабинеты тарафыннан кертелгән.
“Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проекты гражданнарга үз теләк-тәкъдимнәрен аерым билгеләнгән урыннарда белдерү мөмкинлеген бирә.
Закон проекты шулай ук тарих һәм мәдәният объектлары территорияләрендә, гомумкулланыштагы транспорт күп кеше катнашында чаралар уздыру тәртибен билгели. Шулай ук митинглар, җыеннар һәм башка шундый чаралар тормыш-көнкүреш белән бәйле объектлардан, куркыныч тудыра торган җитештерү объектларыннан, хәрби объектлардан – 500 метр, тимер юл вокзаллары һәм платформалардан, автобус һәм елга вокзалларыннан, аэропортлардан – 200 метр, дәүләт хакимияте, судлар, прокуратура, консуллыклар, белем бирү, сәламәтлек саклау учреждениеләре, мәчетләр, чиркәүләр һәм синагогалардан 50 метр ераклыкта уздырылырга тиеш.
Законлылык һәм хокук тәртибе комитеты утырышында депутатлар "Административ хокук бозулар турында Татарстан Республикасы кодексына үзгәрешләр кертү хакында" закон проектын икенче укылышка әзерләде. Комитет рәисе урынбасары Рафил Ногманов хәбәр иткәнчә, әлеге инициатива беренче чиратта Казан шәһәрендә халыкара спорт чараларына әзерлек белән бәйле. 

Административ хокук бозулар турында Татарстан Республикасы кодексына кертелгән үзгәрешләр нигезендә, массакүләм чаралар уздырганда тамаша кылучыларның спорт мәйданына, уен кырына, йөгереш юлына, манежга, сәхнәгә (шул исәптән боздан ясалган сәхнәгә) үз белдеге белән йөгереп чыгуы 300-500 сум күләмендә административ штраф салынуга сәбәп була ала.
Әгәр шундый ук гамәлләр ел дәвамында кабатланса, штраф күләме 500 сумнан 1000 сумга кадәр җитәргә мөмкин.
Трибунага, спорт мәйданчыгына, уен кырына, йөгереш юлына, манежга, сәхнәгә (шул исәптән боздан ясалган сәхнәгә), акваториягә массакүләм чаралар уздыруга комачаулаучы чит-ят предметлар ташлау гражданнарга 500-1000 сумга төшәргә мөмкин. Әгәр шундый ук гамәлләр ел дәвамында кабатланса, штраф күләме 3000-5000 сумга җитә.

■  20 ноябрьдә Татарстан парламентының Дәүләт корылышы һәм җирле үзидарә комитеты утырышы узды. Анда комитет рәисе Валентина Липужина моннан соң ТР Дәүләт Советы депутатларының барысының да керемнәре турында хисап бирергә тиеш булачагын белдерде. Билгеле булганча, моңа кадәр ТР Дәүләт Советының даими нигездә эшләүче депутатлары гына керемнәре турында декларация тутыра иде. 

Татарстан парламентарийлары хәзер үзләре, хәләл җефетләре һәм балигъ булмаган балалары керемнәре турында хисапны ТР Дәүләт Советында закон нигезендә махсус төзелгән комиссиягә бирәчәк. Бу нисбәттән ТР Дәүләт Советының Хокук идарәсе белән берлектә нигезнамә эшләнгән. В.Липужина әлеге комиссиянең составын яңгыратты. Анда депутатлар Леонид Барышев, Генар Газизов, Геннадий Глушков, Владимир Грицких, Леонида Иванов, Фәйрүзә Мостафина һәм Рафил Ногманов кергән. ТР Дәүләт Советы депутатлары керемнәре турында декларацияне һәр елның 30 мартына кадәр тапшырырга тиеш. 

Валентина Липужина сүзләренчә, теләсә кем комиссиягә теге яки бу депутатның керемнәрен тикшерүне сорап мөрәҗәгать итә алмый. Бу вәкаләтләр фракция, массакүләм мәгълүмат чараларына, салым, тикшерү органнарына бирелгән. Комиссия парламентарийларның керемнәрен “Татарстан Республикасы Дәүләт Советы депутаты статусы турында” ТР Законы нигезендә тикшерергә хокуклы. Депутатларның керемнәре турында мәгълүматны саклау өчен җаваплылык кадрлар бүлеге башлыгына йөкләнергә тиеш, дип саный депутатлар.
Утырышта депутатлар шулай ук “Татарстан Республикасы муниципаль норматив хокук актлары регистры турында” ТР Законының 3 һәм 4 статьяларына үзгәрешләр кертү турында” закон проектын беренче укылышка әзерләде. 

■  21 ноябрьдә ТР Дәүләт Советының Экология, табигатьтән файдалану һәм аграр мәсьәләләр комитеты утырышы көн тәртибенә депутатлар өч һәм аннан күбрәк баласы булган гражданнарга бушлай җир кишәрлекләре бирү буенча ТР Җир кодексы нигезнамәләрен мониторинглау мәсьәләсе кертелгән иде. Хәзерге вакытта республикада күп балалы гаиләләргә җир кишәрлекләре бирүнең торышы белән ТР Җир һәм мөлкәт мәсьәләләре министры урынбасары Фәрит Мусин таныштырды.
Аның сүзләренә караганда, бүгенге көнгә республика буенча җир кишәрлегенә дәгъва итеп 24381 гаилә гариза биргән. Барлык гаризаларның 12 проценты электрон рәвештә тапшырылган. 

Хәзерге вакытта бөтен районнарда да диярлек кадастр хисабына бастыру эше тәмамланган. Кадастр хисабына барлыгы 18966 җир кишәрлеге куелган. Казан буенча - 656 һәм Яр Чаллы шәһәре буенча - 2217. 
Фәрит Мусин билгеләп үткәнчә, бүгенге көндә төп бурыч – күп балалы гаиләләрне җир кишәрлекләре белән тәэмин итү. Бигрәк тә кыш җиткәнче (1 декабрьгә кадәр), куйган максатларга ирешү, җир кишәрлекләрен бирүне тизләтү сорала. Күп балалы гаиләләргә республиканың 43 муниципаль районы һәм Яр Чаллы буенча 11 519 җир кишәрлеге бирелгән. Гомуми мәйдан 1300 гектардан артып китә. 
Аның әйтүенчә, Алексеевск, Биектау, Спас, Кукмара, Нурлат, Лаеш, Тукай, Яңа Чишмә районнарында җир кишәрлекләре бирелеп беткән диярлек. Тагын 14 районда күрсәткечләр югары санала. Ә Түбән Кама, Лениногорск, Ютазы, Әлмәт районнарында дәгъва итүчеләрнең яртысыннан кимрәге генә җир кишәрлеге белән тәэмин ителгән. Күрсәткечләрнең түбән булуы район үзәкләрендә һәм шәһәрләрдә яшәгән гражданнарның җир кишәрлекләренең торак пунктлардан ерак урыннарда бирелүе сәбәпле, алардан баш тартуы белән аңлатыла.
Казан шәһәре буенча да күрсәткечләр мактанырлык түгел. Монда 4152 гаилә чиратта тора. Биектау районының Каймар бистәсе янындагы җир кишәрлекләре буенча Казан шәһәре башкарма комитетына чакырылган кешеләрнең 287се генә монда җир кишәрлеге алырга ризалык биргән, туксаны бөтенләй килмәгән, 418е баш тарткан, калганнары бер фикергә килә алмаган. 
■  21 ноябрьдә ТР Дәүләт Советының Мәдәният, фән, мәгариф һәм милли мәсьәләләр комитеты утырышында депутатлар “Татарстан Республикасында мәдәни мирас объектлары турында” ТР Законының 38 статьясына үзгәрешләр кертү хакында” закон проектын карады.
Әлеге закон проекты “Татарстан Республикасында мәдәни мирас объектлары турында” ТР Законы нигезнамәләрен федераль законнарга туры китерү максатыннан эшләнгән. Бу закон проекты белән мәдәни мирас объектын саклап калу буенча эшләр башкаруга рөхсәт һәм йөкләмә алу өчен кирәкле документлар кабул итү хокукы, шулай ук мәдәни мирас объектын саклап калу буенча эшләр башкаруга рөхсәт һәм йөкләмә алуны дәүләт һәм муниципаль хезмәтләр күрсәтүнең күп функцияле үзәкләре аша гамәлгә ашыру мөмкинлеге бирелә. 

Утырышта татар алфавитын латин графикасы нигезендә торгызуга кагылышлы ике мәсьәлә каралды. 

“Татар алфавитын латин графикасы нигезендә торгызу турында” ТР Законына үзгәрешләр кертү хакында” 7289-4 номерлы закон проектын комитет кире чакыртып алу турында карар кабул итте. 

Комитет утырышында каралган икенче закон проекты “Татар алфавитын латин графикасы нигезендә торгызу турында” ТР Законының үз көчен югалтуын тану хакында” дип аталды. 

Комитет “Татарстан Республикасы дәүләт теле буларак, татар телен куллану турында” закон проектын беренче укылышка әзерләде. Әлеге закон проектын кабул итү Татарстан Республикасының бөтен территориясендә дәүләт теле буларак татар теленең кулланышын тәэмин итү, гражданнарның Татарстан Республикасы дәүләт теле буларак, татар телен куллануга, татар сөйләм теле культурасын яклауга һәм үстерүгә, татар халкы язуының тарихи традицияләре дәвамлылыгын саклап калуга булган хокукларын тәэмин итү зарурлыгына бәйле. 

Закон проектында ТР дәүләт теле буларак, татар теле алфавиты кириллица графикасы нигезендә төзелә. 

“Татарстан Республикасында гражданнар мөрәҗәгате турында” ТР Законы нигезнамәләре нигезендә гражданнар ТР дәүләт телләрендә, туган телләрендә яисә РФ халыкларының үзләре белә торган теләсә нинди башка телендә тәкъдимнәр, гаризалар, шикаятьләр белән мөрәҗәгать итәргә хокуклы. Гражданнар тәкъдимнәренә, гаризаларына, шикаятьләренә җаваплар мөрәҗәгать иткән телдә бирелә. Мондый мөмкинлек булмаган очракта, ТР дәүләт телләре кулланыла. Шуңа бәйле рәвештә, закон проектында ТР дәүләт органнарына, ТРда җирле үзидарә органнарына гражданнардан, оешмалардан, латин яки гарәп графикалары тамгаларын кулланып, татар телендә мөрәҗәгать кергән очракта, җавапны кириллица графикасы нигезендә татар телендә бирү каралган. 

Утырышта шулай ук комитетның 2011 елның 15 февралендәге “Татарстан Республикасында, тарихи һәм мәдәни ядкәрлек урыннары буларак, зиратларның торышы турында” дип аталган карарын тормышка ашыру турында фикерләштеләр. Депутатлар ТР Министрлар Кабинетына, ТР Мәдәният министрлыгына, ТР Муниципаль берәмлекләр советына, ТРның муниципаль районнары һәм шәһәр округларына, ТР Фәннәр академиясенә үз юнәлешләре буенча эшне активлаштырырга тәкъдим итте. Әлеге мәсьәләгә яңадан әйләнеп кайту көтелә. 

	
	Дәүләт Советының утыз бишенче утырышы


     29 ноябрьдә дүртенче чакырылыш ТР Дәүләт Советының утыз бишенче утырышы ачылды. 
Сессиянең көн тәртибе 63 мәсьәлә кертеп расланды: 
1. Татарстан Республикасы җәмәгать судьяларын сайлау турында.

2. Татарстан Республикасы Адвокатлар палатасы квалификация комиссиясе әгъзалары – Татарстан Республикасы Дәүләт Советы  вәкилләре  вазыйфаларына кандидатуралар турында.

3. "Салым түләүчеләрнең аерым категорияләре өчен оешмалар табышына  салым буенча  салым ставкасын билгеләү турында" Татарстан Республикасы Законының 1 статьясына үзгәреш кертү хакында" 3442-4 номерлы Татарстан Республикасы законы проекты турында (I укылыш). 

4. "2013 елга, 2014 һәм 2015 еллар план чорына Татарстан Республикасы бюджеты турында" 3420-4 номерлы Татарстан Республикасы законы проекты хакында (II  укылыш). 

5. "2013 елга, 2014 һәм 2015 еллар план чорына Татарстан Республикасы Территориаль мәҗбүри  медицина иминияте фонды бюджеты турында" 3421-4 номерлы  Татарстан Республикасы законы проекты хакында (II укылыш).

6. "Татарстан Республикасында урманнардан файдалану турында"  Татарстан Республикасы Законына үзгәрешләр кертү хакында"  5417-4 номерлы Татарстан Республикасы законы проекты турында (III укылыш). 
7. "Татарстан Республикасында халыкны эш белән тәэмин итү өлкәсендә  дәүләт сәясәтен гамәлгә ашыру турында" Татарстан Республикасы Законына үзгәрешләр кертү хакында" 6408-4 номерлы Татарстан Республикасы законы проекты турында (III укылыш). 
8. "Татарстан Республикасында  гражданнар сәламәтлеген саклау өлкәсендә  аерым мәсьәләләрне җайга салу турында" 6398-4 номерлы Татарстан Республикасы законы проекты хакында (III укылыш). 
9. "Татарстан Республикасы Президентын чакыртып алу тәртибе турында" 1434-4 номерлы Татарстан Республикасы законы проекты хакында (II укылыш). 

10.  "Татарстан Республикасы Түбән Кама районы һәм Түбән Кама шәһәре буенча Татарстан Республикасы  җәмәгать судьяларының суд участоклары чикләре турында" Татарстан Республикасы Законына кушымтага үзгәреш кертү хакында" 2412-4 номерлы Татарстан Республикасы законы проекты турында (II укылыш).

11.  "Административ хокук бозулар турында Татарстан Республикасы кодексына үзгәрешләр кертү хакында" 2411-4 номерлы Татарстан Республикасы законы проекты турында (II укылыш).

12.  "Административ хокук бозулар турында Татарстан Республикасы кодексының 2.2 статьясына үзгәреш кертү хакында" 2377-4 номерлы Татарстан Республикасы законы проекты турында (II укылыш).

13.  "Татарстан Республикасында гражданнарның җыелышлар, митинглар, демонстрацияләр, урам йөрешләре һәм пикетлар уздыру хокукларын гамәлгә ашыру шартларын тәэмин итү турында" 2422-4 номерлы Татарстан Республикасы законы проекты хакында  (II укылыш).
14. "Төнлә гражданнарның тынычлыгын һәм тынлыкны саклау турында" Татарстан Республикасы Законының 2 статьясына үзгәреш кертү хакында"  2423-4 номерлы   Татарстан Республикасы законы проекты турында (II укылыш).

15.  "Муниципаль  районнарның һәм шәһәр округларының җирле үзидарә органнарына  балигъ булмаганнарның эшләре һәм аларның хокукларын яклау комиссияләрен төзү һәм аларның эшчәнлеген оештыру буенча Татарстан Республикасы дәүләт вәкаләтләрен бирү турында" Татарстан Республикасы Законына үзгәреш кертү хакында" 2425-4 номерлы Татарстан Республикасы законы проекты турында (II укылыш). 

16.  "Торак төзелеше үсешенә ярдәм итү   федераль фондының  эконом класслы торак төзелеше өчен, шул исәптән мондый торак төзү максатларында аларны комплекслы үзләштерү өчен  түләүсез вакытлыча файдалануга яисә арендага  тапшырылган  җир кишәрлекләрендә  төзелгән яисә төзелеп килүче эконом класслы торакны сатып алу хокукына ия гражданнар исемлекләрен төзү кагыйдәләре турында, әлеге гражданнарны шушы исемлекләргә кертү тәртибе һәм чиратлылыгы турында"  4424-4 номерлы Татарстан Республикасы законы проекты хакында  (II укылыш). 

17.  "Татарстан Республикасы дәүләт граждан хезмәте турында" Татарстан Республикасы Законының 32 статьясына үзгәреш кертү хакында" 1428-4 номерлы Татарстан Республикасы законы проекты турында (I укылыш).

18.  "Татарстан Республикасы муниципаль норматив хокукый актлар регистры турында" Татарстан Республикасы Законының 3 һәм 4 статьяларына үзгәрешләр кертү хакында" 1438-4 номерлы Татарстан Республикасы законы проекты турында (I укылыш).

19.  "Административ хокук бозулар турында Татарстан Республикасы кодексына үзгәрешләр кертү хакында" 2435-4 номерлы Татарстан Республикасы законы проекты турында (I укылыш).

20.   "Яшьләр һәм Татарстан Республикасында  дәүләт яшьләр сәясәте турында" Татарстан Республикасы Законының 1 статьясына үзгәрешләр кертү хакында"   6419-4 номерлы Татарстан Республикасы законы проекты турында (I укылыш).

21.  "Физик культура һәм спорт турында" Татарстан Республикасы Законының 27 статьясына үзгәрешләр кертү хакында" 6436-4 номерлы  Татарстан Республикасы законы проекты турында (I укылыш). 

22.  "Татарстан Республикасында мәдәни мирас объектлары турында" Татарстан Республикасы Законының 38 статьясына  үзгәреш кертү хакында" 7439-4 номерлы Татарстан Республикасы законы проекты турында (I укылыш).

23. "Татарстан Республикасында инвестицияле салым кредиты турында" Татарстан Республикасы Законының 4 һәм 5 статьяларына үзгәрешләр кертү хакында" 3411-4 номерлы Татарстан Республикасы законы проекты турында.

24.  "Татарстан Республикасы җәмәгать судьялары турында" 1999 елның 17 ноябрендәге 2440 номерлы Татарстан Республикасы Законының аерым нигезләмәләренә Татарстан Республикасы Прокуроры протесты хакында.

25. "Татарстан Республикасы Дәүләт Советы Регламенты турында" 2004 елның 26 февралендәге 2632 номерлы Татарстан Республикасы Дәүләт Советы карарының аерым нигезләмәләренә  Татарстан Республикасы Прокуроры протесты хакында.

26. 2013 елга Татарстан Республикасы Дәүләт Советында закон проекты эшенең якынча планы проекты турында (I укылыш).

27. Керемнәре, мөлкәте һәм мөлкәти характердагы йөкләмәләре турында Татарстан Республикасы Дәүләт Советы депутатлары тарафыннан тапшырыла торган белешмәләрнең дөреслеген тикшереп тору буенча Татарстан Республикасы Дәүләт Советы комиссиясе хакындагы нигезләмәне раслау турында.

28. Керемнәре, мөлкәте һәм мөлкәти характердагы йөкләмәләре турында Татарстан Республикасы Дәүләт Советы депутатлары тарафыннан тапшырыла торган белешмәләрнең дөреслеген тикшереп тору буенча Татарстан Республикасы Дәүләт Советы комиссиясе хакында.

29. Яшьләр сәясәтен гамәлгә ашыру, сәламәт яшәү рәвешен булдыру һәм Казан шәһәрендә уздырылачак 2013 елгы XXVII Бөтендөнья җәйге универсиадасын әзерләүгә ярдәм итү  буенча Татарстан Республикасы Дәүләт Советы комиссиясе составындагы үзгәреш турында.

30. Татарстан Республикасы Дәүләт Советының Социаль сәясәт комитеты составындагы үзгәреш турында.

31. "Административ хокук бозулар турында Россия Федерациясе  кодексының 12.15 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 

32. "Россия Федерациясе Гаилә кодексының 92 статьясына үзгәреш кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышы – Корылтаеның закон чыгару инициативасы хакында.

33. "Ваклап сату базарлары турында һәм Россия Федерациясе Хезмәт кодексына  үзгәрешләр кертү турында" Федераль законның 15 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Камчатка крае Закон чыгару Собраниесенең закон чыгару инициативасы турында.

34. "Россия Федерациясенең аерым закон актларына үзгәрешләр кертү турында" Федераль законның 9 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Киров өлкәсе Закон чыгару Собраниесенең закон чыгару инициативасы турында.

35. "Аудитор эшчәнлеге турында" Федераль законның 23 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Амур өлкәсе Закон чыгару Собраниесенең закон чыгару инициативасы турында.

36. Салым салуның патент системасын кулланганда индивидуаль эшкуар тарафыннан Россия Федерациясе субъекты территориясендә эшкуарлык эшчәнлеген алып бару урынына бәйле рәвештә потенциаль мөмкин булган еллык керем алу күләмен дифференциацияләү мөмкинлеге мәсьәләсе буенча Россия Федерациясе Федераль Собраниесе Дәүләт Думасына, Россия Федерациясе Хөкүмәтенә Удмурт  Республикасы Дәүләт Советы мөрәҗәгате турында.

37. "Дәүләт социаль сәясәтен гамәлгә ашыру чаралары турында" Россия Федерациясе Президенты Указының үтәлеше хакында Россия Федерациясе Хөкүмәте Рәисе Д.А. Медведевка Ярославль өлкә Думасы мөрәҗәгате турында.

38. "Авыл хуҗалыгы иминияте өлкәсендә дәүләт ярдәме турында һәм "Авыл хуҗалыгын үстерү турында" Федераль законга үзгәрешләр кертү хакында" Федераль законның 2 һәм 4 статьяларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Ставрополь крае Думасының закон чыгару инициативасы хакында.

39. "Коррупциягә каршы көрәш турында" Федераль законга һәм Россия Федерациясенең аерым закон актларына үзгәрешләр кертү хакында" 139518-6  номерлы федераль закон проекты турында (керемнәре, мөлкәте һәм мөлкәти характердагы йөкләмәләре турында мәгълүмат тапшыру бурычы билгеләнгән затлар исемлеген киңәйтү өлешендә).

40. "Административ хокук бозулар турында Россия Федерациясе кодексының 5.63 статьясына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Новосибирск өлкәсе  Закон чыгару Собраниесенең закон чыгару инициативасы турында.

41. Юл хәрәкәте кагыйдәләренә үзгәрешләр кертү мәсьәләсе буенча Россия Федерациясе Хөкүмәте Рәисенә халык депутатларының Орел өлкә Советы мөрәҗәгате турында.

42. "Халыкны һәм территорияләрне табигый һәм техноген характердагы гадәттән тыш хәлләрдән яклау турында" Федераль законга үзгәрешләр кертү хакында" 156255-6  номерлы федераль закон проекты турында (халыкка хәбәр итү һәм мәгълүмат җиткерү системасын булдыру өлешендә дәүләт хакимияте органнары вәкаләтләрен төгәлләштерү хакында).

43. "Административ хокук бозулар турында Россия Федерациясе кодексына үзгәрешләр кертү хакында" 139993-6 номерлы федераль закон проекты турында (транспорт чараларыннан чүп-чар ташлап калдыруга бәйле хокук бозу өчен җаваплылык билгеләү хакында).

44. "Россия Федерациясе Бюджет кодексына үзгәрешләр кертү турында" 141495-6 номерлы федераль закон проекты хакында (салым булмаган керемнәрдән җирле бюджетларга һәм җирлекләр бюджетларына акчалар күчерү нормативларын билгеләү буенча Россия Федерациясе субъектларына һәм муниципаль районга вәкаләтләр бирү турында).

45. "Россия Федерациясе Бюджет кодексының 56 статьясына һәм Россия Федерациясе Салым кодексының икенче өлешендәге 333.33 статьясына  үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Белгород өлкә Думасының закон чыгару инициативасы хакында. 

46. "Россия Федерациясендә физик культура һәм спорт турында" Федераль законга үзгәрешләр кертү хакында" 155690-6 номерлы федераль закон проекты турында (яшьләр спортын үстерү өлешендә).

47. "Балалар сатуны, аларны эксплуатацияләүне, балалар фахишәлеген, шулай ук балигъ булмаганнарның порнографик  сурәтләре белән материаллар яисә әйберләр әзерләүгә һәм аларның әйләнешенә бәйле эшчәнлекне кисәтү максатларында Россия Федерациясенең аерым закон актларына үзгәрешләр кертү турында" 151763-6 номерлы федераль закон проекты хакында.

48. "Халыкның сәламәтлеген  тирә-юньдәге тәмәке төтене йогынтысыннан һәм тәмәке тартудан килгән зыяннан саклау турында" 163560-6  номерлы федераль закон проекты хакында.

49.  "Административ хокук бозулар турында Россия Федерациясе кодексына үзгәрешләр кертү хакында" 159241-6 номерлы федераль закон проекты турында (Административ хокук бозулар турында Россия Федерациясе кодексының 20.13 статьясында каралган административ хокук бозулар өчен санкцияләрне көчәйтү,  шулай ук яңа состав өстәү өлешендә).

50.  "Юл хәрәкәте иминлеге  турында" Федераль законның 21 статьясына үзгәреш кертү хакында" 157891-6 номерлы федераль закон проекты турында (юл-транспорт һәлакәтләре аркасында зыян күргән транспорт чараларын махсуслаштырылган урынга күчерү турында).

51. "Полиция турында" Федераль законның 47 статьясына  үзгәрешләр кертү хакында" 156251-6 номерлы федераль закон проекты турында (Россия Федерациясе субъектларына һәм җирле үзидарә органнарына полициягә йөкләнгән хокукларны һәм бурычларны үтәү чыгымнарын гамәлгә ашыру хокукын бирү өлешендә).

52. "Иректән мәхрүм итү урыннарыннан азат ителгән затларга административ күзәтчелек итү турында" Федераль законның 3 статьясына  үзгәреш кертү хакында" 154792-6 номерлы федераль закон проекты турында (административ күзәтчелек билгеләү өчен нигезләр исемлеген киңәйтү өлешендә).

53.  "Юл хәрәкәте иминлеге  турында" Федераль законга үзгәреш кертү хакында" 152354-6 номерлы федераль закон проекты турында (алкогольдән исергән хәлдә транспорт чарасын йөрткән өчен тоткарланган транспорт чарасын йөртүчеләргә өстәмә тәэсир итү чараларын кертү турында).

54. "Транспорт чарасын йөртүченең исерек килеш транспорт чарасын йөртүенә индивидуаль-техник каршы торуга юнәлдерелгән административ-хокукый гамәлләрне билгеләүгә бәйле рәвештә Административ хокук бозулар турында Россия Федерациясе кодексының аерым статьяларына үзгәрешләр кертү хакында" 151436-6 номерлы федераль закон проекты турында.

55. "Юл хәрәкәте иминлеге турында" Федераль законның 22 статьясына үзгәреш кертү хакында" 147648-6 номерлы  федераль закон проекты турында (Россия Федерациясенең барлык территориясендә юл хәрәкәтенең бердәм тәртибен федераль закон белән билгеләү турындагы нигезләмә).  

56. "Административ хокук бозулар турында Россия Федерациясе кодексына үзгәрешләр кертү хакында" 143447-6 номерлы федераль закон проекты турында (транспорт чарасын йөртүчеләр тарафыннан исерек килеш кылган хокук бозулар өчен җаваплылыкны көчәйтү хакында).

57. "Административ хокук бозулар турында Россия Федерациясе кодексының 27.13 статьясына үзгәреш кертү хакында" 138958-6 номерлы федераль закон проекты турында (Кодексның 12.16 статьясындагы 4 һәм 5 өлешләрендә каралган хокук бозулар өчен транспорт чарасын тоткарлау турындагы нигезләмәне юкка чыгару хакында).

58. "Административ хокук бозулар турында Россия Федерациясе кодексының 12.17 статьясына үзгәрешләр кертү хакында" 135654-6 номерлы федераль закон проекты турында (бер үк вакытта зәңгәр төстәге яктырткыч маякчыгы һәм махсус тавыш сигналы кабынган, махсус төсле график схемалары булмаган транспорт чараларына хәрәкәт барышында өстенлек бирмәгән өчен җаваплылыкны юкка чыгару хакында).

59. "Административ хокук бозулар турында Россия Федерациясе кодексына үзгәрешләр кертү хакында" 132043-6 номерлы федераль закон проекты турында (исереклек халәтенә медицина таныклавы узу турындагы таләпне үтәмәгән транспорт чарасы йөртүчеләрнең җаваплылыгын көчәйтү хакында).

60. "Административ хокук бозулар турында Россия Федерациясе кодексына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Оренбург өлкәсе Закон чыгару Собраниесенең закон чыгару инициативасы турында.

61.  "Аерым сайлау процедураларын җайга салуны камилләштерүгә бәйле рәвештә "Россия Федерациясе  гражданнарының сайлау хокукларының һәм референдумда катнашу хокукының төп гарантияләре турында" Федераль законга үзгәрешләр кертү  хакында"  162172-6 номерлы федераль закон проекты турында. 

62.  "Россия Федерациясе  субъектлары дәүләт хакимиятенең  закон чыгару (вәкиллекле) һәм башкарма органнарын оештыруның гомуми принциплары турында" Федераль законның 26.3 статьясына һәм Административ хокук бозулар турында Россия Федерациясе  кодексының  23.22 һәм 23.22.1 статьяларына  үзгәрешләр кертү хакында" 156912-6 номерлы федераль закон проекты турында (җирле әһәмияттәге  җир асты байлыклары кишәрлекләренә  карата геологик өйрәнүләргә, җир асты байлыкларыннан рациональ файдалануга һәм аларны саклауга  региональ дәүләт күзәтчелеге турында). 

63. Төрлесеннән.
     Утырышта ТР Президенты Рөстәм Миңнеханов катнашты. 
35 нче утырышта депутатлар “Татарстан Республикасының 2013 елгы һәм 2014 һәм 2015 елларның планлы чорына бюджеты турында” закон проектын икенче һәм өченче укылышта тулаем кабул итте. Закон проектына кертелгән тәкъдим-төзәтмәләрне исәпкә алып, 2013 елга бюджетның керем өлешен – 128 млрд. 328 млн. сум, чыгым өлешен 131 млрд. 501 млн. сум күләмендә расларга тәкъдим ителә. Кытлык – 3 млрд. 175 млн. сум күләмендә.

Әлеге мәсьәлә буенча ТР Дәүләт Советының Бюджет, салымнар һәм финанслар комитеты рәисе Морат Гаделшин чыгыш ясады. Ул узган парламент тыңлауларының һәм зоналарда муниципаль берәмлекләр вәкилләре катнашындагы киңәшмәләрнең нәтиҗәлелеген билгеләп үтте. 
Бюджет проектын икенче укылышка әзерләгәндә аңа карата 231 төзәтмә кергән. 175е – Татарстан Хөкүмәтеннән, 55е – депутатлардан, шул исәптән 37се – КПРФ фракциясеннән, бер тәкъдим - ТР Дәүләт Советының Бюджет, салымнар һәм финанслар комитетыныкы. Егерме алты тәкъдим профиль комитеты утырышында фикер алышу вакытында кире алынган. Нәтиҗәдә 169 төзәтмәне – кабул итүгә, 36сын кире кагарга киңәш бирелгән. 
Морат Гаделшин сүзләренә караганда, ТР Министрлар Кабинеты тәкъдимнәрен 3 блокка бүләргә була. Беренче блок федераль программаларны бергәләп финанслауны һәм яңа кертелә торган объектларга, республика чараларын һәм программаларын тормышка ашыруга ассигнованиеләр бүлүне тәкъдим итә. Тәкъдимнәрнең икенче блогы бюджет классификациясе бүлекләре һәм бюджет акчаларын алучылар буенча чыгымнарны яңадан бүлү мәсьәләләрен үз эченә ала.  Өченче блок – редакцион төрдәге төзәтмәләр. 
Беренче блоктагы төзәтмәләр бюджет проектына түбәндәге чыгымнарны кертү буенча тәкъдимнәр белән бәйле: халык арасында наркотиклар куллануны кисәтү программасы буенча - 10 млн. сум, балалар һәм яшьләрнең ялын оештыру, сәламәтләндерү һәм мәшгульлеген тәэмин итү программасына - 123 млн. сум, “Авыл яшьләре” программасына - 4,4 млн. сум, яңа барлыкка килгән медицина һәм социаль тәэмин ителеш учреждениеләренә -  82,8 млн. сум, электротехника транспорты һәм автотранспорт чараларының хәрәкәттәге составын яңартуга – 126,6 млн. сум, ветеринария хезмәте бинасын тоту һәм капиталь ремонтлауга – 30 млн. сум, астрофизика үзәген төзүгә – 1,9 млн. сум, хайваннар дөньясы объектларын сайлау һәм куллануга – 4,6 млн. сум, авыл хуҗалыгы өлкәсенә 50 млн. сум акча бирергә тәкъдим ителә. Шул ук вакытта “Татмедиа” республика матбугат һәм массакүләм коммуникацияләр агентлыгы аппаратын кыскартуга бәйле рәвештә, бу оешманың чыгымнарын киметергә тәкъдим ителә (12,2 млн. сум). Фикер алышу вакытында депутат Татьяна Водопьянова һәм КПРФ фракциясе әгъзаларының тәкъдимнәре исәпкә алынды. Сүз балалар һәм яшьләрнең ялын оештыру, сәламәтләндерү һәм мәшгульлеген тәэмин итү программасына бирелгән акчаны, тәрбиягә бала алган ата-аналарны айга бер тапкыр бүләкләү суммасын арттыру турында бара. 
Тәкъдимнәрнең икенче блогы бюджет классификациясе бүлекләре һәм бюджет акчаларын алучылар буенча чыгымнарны яңадан бүлү мәсьәләләрен үз эченә ала. Акчаны түбәндәге юнәлешләр буенча яңадан бүләргә тәкъдим ителә:  “Табигатьне саклауга юнәлтелгән чаралар” программасы буенча акча “Экологик куркынычсызлык” программасына җибәрелә (86,3 млн. сум), “Йолдызлык” фестиваль хәрәкәтен уздыруга бүленгән бюджет акчаларын алучылар арасында (1,3 млн. сум), тренер-укытучыларга югары нәтиҗәләр өчен хезмәт хакына өстәмәләргә түләнә торган акчаны үзәкләштерү сәбәпле, яшьләр сәясәте өлкәсендә (2,8 млн. сум), “Юл хәрәкәте куркынычсызлыгы” программасы буенча бюджет акчаларын алучылар арасында (165,2 млн. сум), Инвестицион үсеш агентлыгы функцияләре һәм штат берәмлекләре тапшырулыу сәбәпле, Инвестицион үсеш агентлыгыннан алып ТР Икътисад министрлыгына  җибәрелә (8,5 млн. сум), Капитал салулар программасы буенча “Чиста су”, “Гражданнарны авария хәлендәге торак фондыннан күчерү”, белем бирү учреждениеләрен капиталь ремонтлау, “Авыл клублары”, ФАПларны, табиб лабораторияләрен һәм участок хастаханәләрен капиталь ремонтлау программаларына акчаны яңадан бүлү (2 млрд. 400 млн. сум) һ.б. Профиль комитеты тарафыннан хупланган тәкъдимнәр кабул ителде.  
Тәкъдим ителгән төзәтмәләрне исәпкә алып, ТР бюджетының кытлык өлеше, беренче укылышта кабул ителгән закон проекты белән чагыштырганда, 500 млн. сумнан артып китте, 3 млрд. 175 млн. сумга җитте. Шул ук вакытта фаразланган керем өлеше үзгәрешсез калды. Ул 128 млрд. 328 млн. сумнан артыграк. 
Депутатлар, җиде суд участогы буенча җәмәгать судьясын сайлаганнан соң, көн тәртибенә кертелгән башка республика һәм федераль закон проектларын карарга кереште. Шуларның берсе “Салым түләүчеләрнең аерым категорияләре өчен табышка салым буенча салым ставкасын билгеләү турында” ТР Законына үзгәрешләр кертү белән бәйле иде. 
“Салым түләүчеләрнең аерым категорияләре өчен табышка салым буенча салым ставкасын билгеләү турында” ТР Законының гамәлдәге редакциясе салымны билгеле бер хисап (салым) чорында кеременең 70 проценты җитештерүче производстволар, фәнни тикшеренүләр, тәҗрибә-конструкторлык эшкәртмәләр өлкәсендә алып барылган эшчәнлектән кергән һәм 10 проценттан азрак кереме дәүләт оброна заказын үтәү буенча  эшчәнлек алып барудан һәм (яки) дәүләт оборона заказын тәэмин итү буенча эшләрне үтәүдән кергән оешмалар өчен 13,5 процентка кадәр киметүне күз алдында тота. 
Утырышта кабул ителгән төзәтмәләр дәүләт оброна заказын үтәү буенча  эшчәнлек алып барудан һәм (яки) дәүләт оборона заказын тәэмин итү буенча эшләрне үтәүдән кергән минималь процентны 10 проценттан 50 процентка кадәр арттырырга тәкъдим итә. 

Закон проекты беренче һәм өченче укылышларда кабул ителде. 
Татарстанның җыелышлар, митинглар, демонстрацияләр, йөрешләр һәм пикетлар уздыру тәртибен аңлаткан закон проекты бүген Татарстан парламентының утыз бишенче утырышында икенче укылышта кабул ителде.

Законлылык һәм хокук тәртибе комитеты рәисе Шакир Яһудин сүзләренә караганда, закон проектына карата 34 тәкъдим кергән (комитеттан – 21, КПРФ фракциясе әгъзасы А.Прокофьевтан – 13). Күп тәкъдимнәр ачыклагыч характерда. Шакир Яһудин белдергәнчә, А.Прокофьевның берничә тәкъдиме хупланылган. Нәтиҗәдә 17 тәкъдим хупларга лаек дип табылган, шуның кадәрен үк комитет кире кагарга тәкъдим итте.

“Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проекты Федераль закон таләпләре нигезендә эшләнгән. Татарстан закон проекты ТР Министрлар Кабинеты тарафыннан кертелгән.

“Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проекты гражданнарга үз теләк-тәкъдимнәрен аерым билгеләнгән урыннарда белдерү мөмкинлеген бирә.

Әлеге закон проекты буенча күп кеше катнашында уза торган чараларны үткәрү турында хәбәр язма рәвештә әлеге чаралар оештырыла торган муниципаль берәмлекнең – шәһәр яки авыл җирлеге, шәһәр округы администрациясенә бирелергә тиеш. Әгәр чара берничә җирлек территориясендә уза икән, бу хакта муниципаль район администрациясенә хәбәр ителә. Әгәр гавәми чараны берничә муниципаль район, шәһәр округы территориясендә уздыру планлаштырылса, бу хактагы хәбәрнамә ТР Министрлар Кабинеты вәкаләт тапшырган башкарма хакимият органына бирелә.

Закон проекты күп кеше катнашында уза торган чараларны үткәрү урыннарын билгеләү, махсус билгеләнгән урыннардан файдалану тәртипләрен, чараларны үткәрү вакытында территорияләрдә (биналарда) күпме кеше булырга тиешлеген конкрет аңлатып бирә.

Иҗтимагый яктан әһәмиятле мәсьәләләр турында коллектив фикер алышуларда катнашучы затларның да ничәү булырга тиешлеге тәгаенләнгән. Алар 150 кеше булырга тиеш. Бу очракта теге яки бу органга хәбәр салу таләп ителми.

Закон проекты шулай ук тарих һәм мәдәният объектлары территорияләрендә, гомумкулланыштагы транспорт күп кеше катнашында чаралар уздыру тәртибен билгели. Шулай ук митинглар, җыеннар һәм башка шундый чаралар тормыш-көнкүреш белән бәйле объектлардан, куркыныч тудыра торган җитештерү объектларыннан, хәрби объектлардан – 500 метр, тимер юл вокзаллары һәм платформалардан, автобус һәм елга вокзалларыннан, аэропортлардан – 200 метр, дәүләт хакимияте, судлар, прокуратура, консуллыклар, белем бирү, сәламәтлек саклау учреждениеләре, мәчетләр, чиркәүләр һәм синагогалардан 50 метр ераклыкта уздырылырга тиеш.

Депутатлар “Гражданнарның тынычлыгын саклау һәм төнге вакытта тынлык турында” ТР Законының 2 статьясына үзгәрешләр кертү хакында” закон проектын икенче һәм өченче укылышта тулаем кабул итте.
Татарстан Республикасы Дәүләт Советы депутатлары бу закон проекты нигезендә төнге вакыт кысаларын яңача билгеләргә тәкъдим итә. Татарстан парламентарийлары төнге вакытны эш көннәрендә - кичке сәгать уннан иртәнге сәгать алтыга кадәр, ә ял һәм бәйрәм көннәрендә кичке сәгать уннан иртәнге сәгать тугызга кадәр билгеләргә тәкъдим итә.
Билгеле булганча, “Гражданнарның тынычлыгын саклау һәм төнге вакытта тынлык турында” ТР Законы буенча, Татарстанда төнге вакыт бөтен көннәр өчен бер төрле булып, кичке сәгать унбердән иртәнге сәгать алтыга кадәр дип билгеләнгән иде. Ә Федераль законда төнге вакыт төшенчәсе кичке уннан башлана һәм иртәнге алтыда тәмамлана.

Татарстан Республикасында төнге вакытның Федераль законда күрсәтелгәнгә караганда соңрак башлануы гражданнарда ризасызлык уяткан иде. Д.А.Фролов ТР Конституция судына мөрәҗәгать иткән иде. Федераль законда төнге вакытның дәвамлыгы эш көннәрендә - сигез сәгать, ял һәм бәйрәм көннәрендә унбер сәгать булуы билгеләп үтелә. Закон чыгаручылар фикеренчә, төнге вакыт гражданнарның сәламәтлек саклау өлкәсендәге хокукларын һәм закон тарафыннан билгеләнгән ихтыяҗларын саклауның өстәмә гарантиясе булып тора.

Закон проектын икенче укылышка әзерләгәндә аңа карата бер тәкъдим кергән. Депутат Илсур Сафиуллин төнге вакыт кысаларын төнге сәгать унбердән иртәнге сәгать сигезгә кадәр билгеләргә тәкъдим итә. Әмма аның тәкъдимен кире кактылар. Профиль комитеты рәисе Шакир Яһудин сүзләренчә, бөтен Россиядә төнге вакыт эш көннәрендә - кичке сәгать уннан иртәнге сәгать алтыга кадәр, ә ял һәм бәйрәм көннәрендә кичке сәгать уннан иртәнге сәгать тугызга кадәр. “ТР Конституция судының позициясе принципиаль”, - диде комитет рәисе.
ТР Дәүләт Советының 35 нче утырышы тәнәфесе вакытында узган традицион матбугат очрашуында журналистларга спикер Фәрит Мөхәммәтшин киләсе ел һәм алдагы ике елга республика бюджеты проектын икенче укылышта кабул итү нисбәтеннән шәрехләмә бирде. 
“Кагыйдә буларак, “бик кайнар бәхәсләр” бюджет проектына карата кертелеп, кире кагылган тәкъдимнәр нисбәтеннән бара. Шуның өстенә үз позицияләрен яклап, җитди аргументлар да китерәләр”, - диде ул. КПРФ фракциясе тарафыннан тәкъдим ителгән төзәтмәләр уңаеннан спикер бу тәкъдимнәр турында фикер алышуны бераз сәясиләшкән дип бәяләде. Чөнки алар тарафыннан тәкъдим ителгән бюджет чыгымнары финанслар белән ныгытылмаган. 

Фәрит Мөхәммәтшин шулай ук бюджет проектын караганда депутатларның казнаның керем өлешен арттыру буенча өстәмә чыганаклар табуга нисбәтле тәкъдимнәр белән чыкмавы, күп очракта бюджетның чыгым өлеше буенча фикер алышуга өстенлек бирүләренә борчылуын белдерде. 

“Бюджет бик киеренке, чөнки чыгымнарның 70 процентын диярлек социаль өлкәгә, хезмәт хакы түләүгә, төрле ташламаларга, сәламәтлек саклауга, мәдәниятка һәм спортка җибәрү көтелә Закон проектына кертелгән тәкъдим-төзәтмәләрне исәпкә алып, 2013 елга бюджетның керем өлешен – 128 328 252,5 мең сум, чыгым өлешен 131 504 075,7 мең сум күләмендә расларга тәкъдим ителә. Кытлык – 3 175 823,2 мең сум күләмендә.

Матбугат очрашуы вакытында спикер бюджет проектын тулаем кабул итүгә тавышка куячагын белдерде. 

Фәрит Мөхәммәтшин, РФ Хөкүмәте Рәисе Дмитрий Медведевның исерек килеш руль артына утырган өчен, штрафлар күләмен кискен күтәрү зарурлыгы турындагы фикерен шәрехләп: “Россия юлларындагы һәлакәтләрнең фаҗигале тәмамлануы мондый хәлләргә башка түзеп булмавын күрсәтә. Минемчә, исерек килеш руль артына утырган һәм кешеләрнең үлеменә сәбәпче булган автомобиль йөртүчеләр өчен тиешле җәза булырга тиеш, - дип җавап бирде. - “Илдә машиналар саны кискен арта, юллар автотранспорт белән тулган. Бу очракта җәяүлеләрне якларга тырышу әлләни нәтиҗә бирми. Тәкъдим ителгән чара җәза бирүне күз алдында тота. Әмма мин аны башка чаралар белән дә ныгытырга кирәк дип саныйм. Кышын юлларның торышын яхшырту зарур һ.б. Бу мәсьәләне комплекслы хәл иткәндә генә юлларда кеше гомере өзелү кимиячәк. Әлегә вәзгыять бик хәвефле. Мин Дмитрий Анатольевич Медведев дөрес юнәлештә, дип саныйм. Аны хупларга кирәк”. 
Депутатлар “Татарстан Республикасында мәдәни мирас объектлары турында” ТР Законының 38 статьясына үзгәрешләр кертү хакында” закон проектын беренче укылышта кабул итте.

Әлеге закон проекты “Татарстан Республикасында мәдәни мирас объектлары турында” ТР Законы нигезнамәләрен федераль законнарга туры китерү максатыннан эшләнгән. Бу закон проекты белән мәдәни мирас объектын саклап калу буенча эшләр башкаруга рөхсәт һәм йөкләмә алу өчен кирәкле документлар кабул итү хокукы, шулай ук мәдәни мирас объектын саклап калу буенча эшләр башкаруга рөхсәт һәм йөкләмә алуны дәүләт һәм муниципаль хезмәтләр күрсәтүнең күп функцияле үзәкләре аша гамәлгә ашыру мөмкинлеге бирелә. 

Закон проектын икенче укылышка 2012 елның 20 декабренә кадәр әзерләп бетерергә кирәк булачак.  

Моннан соң ТР Дәүләт Советы депутатларының барысы да керемнәре турында махсус комиссиягә хисап бирергә тиеш булачак. Билгеле булганча, моңа кадәр ТР Дәүләт Советының даими нигездә эшләүче депутатлары гына керемнәре турында декларация тутыра иде.

Татарстан парламентының 35 нче утырышында ТР Дәүләт Советы депутатлары тарафыннан керемнәре, милке һәм милек характерындагы йөкләмә турында бирелгән мәгълүматның дөреслегенә күзәтчелек буенча комиссиясе турында Нигезнамә һәм комиссия составы расланды. Әлеге нигезнамәне депутатларга парламентның Дәүләт корылышы һәм җирле үзидарә комитеты рәисе Валентина Липужина тәкъдим итте. 

Татарстан парламентарийларының үзләре, хәләл җефетләре һәм балигъ булмаган балалары керемнәре турында хисап бирә торган парламент комиссиясе нигезнамәсе проекты ТР Дәүләт Советының Хокук идарәсе белән берлектә эшләнгән.  

В.Липужина әлеге комиссиянең составын яңгыратты. Анда депутатлар Леонид Барышев, Генар Газизов, Геннадий Глушков, Владимир Грицких, Леонид Иванов, Фәйрүзә Мостафина һәм Рафил Ногманов кергән. Комиссиянең рәисе - Фәйрүзә Мостафина, урынбасары – Леонид Иванов, секретаре - Геннадий Глушков.

ТР Дәүләт Советы депутатлары керемнәре турында декларацияне һәр елның 30 мартына кадәр тапшырырга тиеш.Валентина Липужина сүзләренчә, теләсә кем теге яки бу депутатның керемнәрен тикшерүне сорап, комиссиягә мөрәҗәгать итә алмый. Бу вәкаләтләр фракция, массакүләм мәгълүмат чараларына, салым, тикшерү органнарына бирелгән. Комиссия парламентарийларның керемнәрен “Татарстан Республикасы Дәүләт Советы депутаты статусы турында” ТР Законының 103 статьясы нигезендә тикшерергә хокуклы.

Парламентарийлар ТР Дәүләт Советының Социаль сәясәт комитеты һәм Яшьләр сәясәтен тормышка ашыру,  сәламәт тормыш рәвешен формалаштыру һәм Казанда 2013 елда XXVII  Бөтендөнья җәйге универсиадага әзерлеккә теләктәшлек итү буенча комиссия составына үзгәрешләр кертте. 

 ТР Дәүләт Советының Социаль сәясәт комитеты составына депутат Хәлил Гыйниятов кертелде. 
Депутатлар шулай ук Казанда 2013 елда XXVII  Бөтендөнья җәйге Универсиадага әзерлеккә теләктәшлек итү буенча комиссия составына үзгәрешләр кертүне хуплады. Әлеге комиссияне Социаль сәясәт комитеты рәисе, депутат Светлана Захарова җитәкләде. 
Татарстан парламентының утыз бишенче утырышында депутатлар “Татарстан Республикасы муниципаль норматив хокук актлары регистры турында” ТР Законының 3 һәм 4 статьяларына үзгәрешләр кертү турында” закон проектын беренче укылышта кабул итте. 

ТР Юстиция министры Мидхәт Корманов хәбәр иткәнчә, республикадагы документлар регистры федераль регистрның бер өлеше булып торуы регистрны оештыру һәм алып бару мәсьәләләрен көйләүче республика закон актлары нигезнамәләрен федераль регистрны алып бару һәм регистрдан мәгълүматлар алып бирү тәртибенә куелган таләпләргә туры китерү зарурлыгын китереп чыгара. Әлеге таләпләр Федераль муниципаль норматив хокук актлары регистрын алып бару турында нигезнамә белән билгеләнгән. Әлеге нигезнамәнең 5 пункты нигезендә регистр электрон рәвештә алып барыла.

ТР Юстиция министрының беренче урынбасары Сергей Столяров билгеләп үткәнчә, хәзерге вакытта электрон документлар әйләнеше системасына күчү бара. Бу оешмалар эчендә генә түгел, ведомствоара дәрәҗәдә дә актуаль һәм төрле структураларның бәйләнешен нәтиҗәле итү өчен зарур. 

Әлеге закон проектын эшләүгә, РФнең башка субъектларында номатив хокукый актлар регистрын алып бару практикасын исәпкә алып, алда күрсәтелгән шартлар сәбәп булган. 

Законга кертелгән үзгәрешләр нигезендә, муниципаль регистр электрон рәвештә генә алып барыла. Бу эшне ТР Юстиция министрлыгы оештыра. Документларның кәгазь вариантлары муниципалитетларның үзләрендә саклана. 

ТР Дәүләт Советының Дәүләт корылышы һәм җирле үзидарә комитеты тарафыннан Татарстан Республикасының дәүләт хезмәте турында законына үзгәрешләр кертү хакында закон проекты тәкъдим ителде. Әлеге мәсьәлә буенча ТР Хезмәт, мәшгульлек һәм социаль яклау министры Айрат Шәфигуллин чыгыш ясады. Әлеге закон проекты белән РФ Пенсия фондының ТР буенча идарәсенең Совет районы буенча пенсия бүлегендә һәм РФ Пенсия фондының ТР буенча идарәсенең Биектау районы буенча пенсия бүлегендә эшләгән хезмәткәрләргә карата пенсия белән тәэмин итү нисбәтеннән килеп чыккан социаль гаделсезлек бетерелә. Бу белгечләр республикада 1995-2000 елларда бердәм пенсия хезмәте булдыру буенча  бишьеллык тәҗрибәдә катнашкан, аларга тиешле еллар эшләгән өчен пенсия түләнми.  
	
	                  Депутат берләшмәләрендә


▓  28 ноябрьдә Татарстан парламентында хатын-кыз депутатларның “Мәрхәмәт” берләшмәсе утырышы узды. Берләшмә җитәкчесе, ТР Дәүләт Советы депутаты Фәйрүзә Мостафина көн тәртибенә күп балалы ата-аналар еш очраша торган проблемалар, шулай ук мәктәпкәчә тәрбия белән бәйләнешле мәсьәләләр кертелүен билгеләп үтте. 

ТР Дәүләт Советы Рәисе урынбасары Римма Ратникова депутат төркеменең өстенлекле юнәлешләреннән берсе балалар мәнфәгатьләрен күздә тоткан, 2012-2017 елларга исәпләнгән илкүләм стратегия булачагын белдерде. Ул РФ Президенты В.Путинның статьясында да билгеләп үтелгән иде. 
Хатын-кыз депутатлар ата-аналар чираттагы бала туу белән дәүләт тарафыннан ала торган ярдәм төрләре кергән махсус исемлек булдырырга тәкъдим итте. Бүгенге көндә икенче бала туганнан соң – ана капиталы, өченче баладан соң җир кишәрлеге бирелә. Берләшмә әгъзалары фикеренчә, дүрт, биш бала алып кайткан гаиләләргә өстәмә ярдәм итү кирәк. 

Киңәшмә барышында мәктәпкәчә тәрбия темасына “түгәрәк өстәл” утырышы уздыру турында карар кабул ителде. Анда балалар бакчалары өчен белгечләр әзерләү, дәүләт балалар бакчаларында түләүле секцияләр һәм түгәрәкләр санын киметү, бу тармактагы хезмәт хакының аз булуына кагылышлы мәсьәләләр күтәреләчәк. Депутатлар, әлеге чара кысаларында балалар бакчаларына барып, түгәрәкләр һәм секцияләр өчен куелган бәяләрне анализларга карар кылды. “Мәктәпкәчә тәрбия стандартлары бар, бу балалар бакчасы вазыйфасына керә, секцияләрнең кайберләре өчен ата-аналар түләргә тиеш түгел”, - диде депутат Валентина Липужина. 
Хатын-кыз депутатлар шулай ук “Мәрхәмәт” берләшмәсе кул астындагы  приютларга һәм балалар йортларына бару графигы турында фикер алышты.  Берләшмәнең 2013 елга эш планы да каралды. 
▓  29 ноябрьдә  узган утырышта ТР Дәүләт Советындагы КПРФ партиясе фракциясе әгъзалары парламентның утыз бишенче сессиясе көн тәртибен һәм депутат берләшмәсе эшчәнлегенең агымдагы мәсьәләләрен карады.  Утырышта шулай ук КПРФның РФ Дәүләт Думасындагы, Казан шәһәр Думасындагы фракцияләре, республика комитеты әгъзалары да катнашты.  

Фракция якындагы өч елга республика бюджеты турында закон проектына карата керткән тәкъдимнәренең парламент тарафыннан барысының да каралуын таләп итә. 
Алар шулай ук “Татарстан Республикасында гражданнарның җыелышлар, митинглар, демонстрацияләр, йөрешләр һәм пикетлар уздыруга булган хокукларын тормышка ашыру шартларын тәэмин итү турында” закон проекты буенча да фикер алышты. 

Шуннан соң фракция җитәкчесе Хафиз Миргалимов тәкъдиме буенча, депутатлар партиянең чираттагы конференциясе утырышына әзерлек, КПРФның Казан шәһәр Думасындагы фракциясе эшчәнлегенең нәтиҗәлелеген арттыру турында сөйләштеләр. 
▓  29 ноябрьдә, дүртенче чакырылыш ТР Дәүләт Советының утызынчы бишенче утырышы алдыннан, “Бердәм Россия” партиясе фракциясе һәм “Татарстан – яңа гасыр” депутат төркеменең берләштерелгән утырышы узды. Аны “Бердәм Россия” партиясенең республика парламентындагы фракциясе җитәкчесе Александр Гусев алып барды.
 Сәламәтлек саклау өлкәсендә илкүләм өстенлекле проектын тормышка ашыруга күзәтчелек итү буенча парламент комиссиясе эшчәнлеге турында Светлана Захарова хисап тотты. ТР Дәүләт Советы Секретаре Лилия Маврина әлеге мәсьәлә буенча сораулар бирү вакытында игътибарны беренчел медицина ярдәме күрсәтү учреждениеләрен капиталь ремонтлау белән бәйле проблемаларга юнәлтте. Ул әлеге эшне, мәктәпләрне капиталь ремонтлау һәм балалар бакчаларын төзү кебек, программа ярдәмендә алып бару зарурлыгын билгеләп үтте. Светлана Захарова әлеге эшчәнлекне ТР Хөкүмәте белән берлектә дәвам итү зарурлыгын билгеләп үтте. 
Утырыш барышында “Бердәм Россия” партиясе фракциясе һәм “Татарстан – яңа гасыр” депутат төркеме әгъзаларының Татарстанда “Россия китапханәләре”, “Авыл китапханәләре” партия проектларын тормышка ашыруда катнашу мәсьәләсе белән Мәдәният, фән, мәгариф һәм милли мәсьәләләр комитеты рәисе Разил Вәлиев таныштырды. 
Утырыш карары белән, ТР Дәүләт Советы депутатлары тарафыннан керемнәре, милке һәм милек характерындагы йөкләмә турында бирелгән мәгълүматның дөреслегенә күзәтчелек буенча комиссиягә “Бердәм Россия” партиясе фракциясе Президиумы әгъзасы Фәйрүзә Мостафина һәм фракция әгъзасы Геннадий Глушков кертелде. 

Фракция составына бу көннәрдә генә депутат мандаты алган Хәлил Гыйниятов кертелде. 
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары

"Татарстан Республикасы муниципаль норматив хокукый актлар регистры турында" Татарстан Республикасы Законының 3 һәм 4 статьяларына үзгәрешләр кертү хакында" (ТР Министрлар Кабинеты тарафыннан 1 ноябрьдә кертелде); 

"Татарстан Республикасында мәдәни мирас объектлары турында" Татарстан Республикасы Законының 38 статьясына  үзгәреш кертү хакында"
(ТР Дәүләт Советының Мәдәният,  фән, мәгариф һәм милли мәсьәләләр комитеты тарафыннан 8 ноябрьдә кертелде); 

"Татарстан Республикасы дәүләт теле буларак татар телен куллану турында" (ТР Дәүләт Советының Мәдәният,  фән, мәгариф һәм милли мәсьәләләр комитеты тарафыннан 12 ноябрьдә кертелде); 

"Татарстан Республикасында муниципаль берәмлекнең вәкиллекле органы депутаты, җирле үзидарәнең сайланулы органы әгъзасы, җирле үзидарәнең сайланулы вазыйфаи заты вәкаләтләрен гамәлгә ашыру гарантияләре турында" Татарстан Республикасы Законына үзгәрешләр кертү хакында" (ТР Дәүләт Советы депутатлары В.Н. Липужина, Н.Н. Рыбушкин тарафыннан 16 ноябрьдә кертелде); 

"Салым түләүчеләрнең аерым категорияләре өчен оешмалар табышына  салым буенча  салым ставкасын билгеләү турында" (ТР Министрлар Кабинеты тарафыннан 19 ноябрьдә кертелде). 

ҮЗ КӨЧЕНӘ КЕРДЕ:
Татарстан Республикасы Законнары

"Татарстан Республикасы территориясендә гомуми файдаланудагы  автомобиль һәм шәһәр җир өсте электр транспортында пассажирлар йөртүне оештыру турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 11 октябрьдә кабул ителде, «Республика Татарстан» газетасында - 09.11.2012, «Ватаным Татарстан» газетасында 10.11.2012 басылып чыкты);

"Татарстан Республикасы Бюджет кодексына үзгәрешләр кертү турында"  (ТР Дәүләт Советы тарафыннан 11 октябрьдә кабул ителде, «Республика Татарстан» газетасында - 09.11.2012, «Ватаным Татарстан» газетасында 10.11.2012 басылып чыкты);
"Татарстан Республикасында гражданнарга  түләүсез юридик  ярдәм күрсәтү турында" (ТР Дәүләт Советы тарафыннан 11 октябрьдә кабул ителде, «Республика Татарстан» газетасында - 09.11.2012, «Ватаным Татарстан» газетасында 10.11.2012 басылып чыкты);

"Татарстан Республикасында җирле үзидарә турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 30 октябрьдә кабул ителде, «Республика Татарстан» газетасында - 16.11.2012, «Ватаным Татарстан» газетасында 17.11.2012 басылып чыкты);

"Татарстан Республикасында җирле үзидарә турында" Татарстан Республикасы Законына үзгәрешләр кертү хакында" (ТР Дәүләт Советы тарафыннан 30 октябрьдә кабул ителде, «Республика Татарстан» газетасында - 16.11.2012, «Ватаным Татарстан» газетасында 28.11.2012 басылып чыкты);

"Гражданнарның торак хокукларын яклауны тәэмин итү турында" Татарстан Республикасы Законына  үзгәрешләр кертү хакында" (ТР Дәүләт Советы тарафыннан 30 октябрьдә кабул ителде, «Ватаным Татарстан» газетасында - 28.11.2012, «Республика Татарстан» газетасында 30.11.2012 басылып чыкты); 
"Татарстан Республикасында муниципаль берәмлекләрнең җирле үзидарә органнарына  Татарстан Республикасы территориясендә гражданнарның аерым категорияләре өчен  җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү  өлкәсендә аерым дәүләт вәкаләтләрен бирү турында"  Татарстан Республикасы Законына үзгәреш кертү хакында" (ТР Дәүләт Советы тарафыннан 30 октябрьдә кабул ителде, «Ватаным Татарстан» газетасында - 28.11.2012, «Республика Татарстан» газетасында 30.11.2012 басылып чыкты); 
"Салым түләүчеләрнең аерым категорияләре өчен оешмалар табышына  салым буенча  салым ставкасын билгеләү турында" Татарстан Республикасы Законының 1 статьясына үзгәреш кертү хакында" (ТР Дәүләт Советы тарафыннан 29 ноябрьдә кабул ителде, «Ватаным Татарстан» һәм «Республика Татарстан» газеталарында 30.11.2012 басылып чыкты);

"Татарстан Республикасында муниципаль берәмлекләрнең җирле үзидарә органнарына  Татарстан Республикасы территориясендә гражданнарның аерым категорияләре өчен  җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү  өлкәсендә аерым дәүләт вәкаләтләрен бирү турында"  Татарстан Республикасы Законына үзгәреш кертү хакында" (ТР Дәүләт Советы тарафыннан 30 октябрьдә кабул ителде, «Ватаным Татарстан» газетасында - 27.11.2012, «Республика Татарстан» газетасында 30.11.2012 басылып чыкты);

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Руслан МӨХӘММӘТШИН, Римма ГАТИНА, Айгөл ЗАЛЕГДИНОВА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

